
Банкоматлар орқали
90 триллион сўм нақдлаштирилди

Хусусий университетларга 
лицензия бериш тўхтатилдими?

Донишмандларнинг 
айтишларига қараганда, 
катта-кичикка етакчи 
бўлиш ҳаммага ҳам насиб 
этмайди. Қишлоқда яшаб 
улғайган Имомқул ака 
Бердиев бу иноятдан 
баҳраманд бўлди. У ўзи 
туғилиб ўсган, бугун 
ҳам умргузаронлик 
қилиб келаётган “Беклар” 
маҳалласини Ўзбекистонга 
танитди.

ГазетамИзнИнГ шУ йИл 3 
Июль  сонИДа “ютмаГанГа 
йЎл йЎҚмИ?” сарлавҳалИ 
маҚола эълон ҚИлИнГанДИ. 
танҚИДИй-таҳлИлИй 
чИҚИшДа УзУн тУманИДаГИ 
“ҚЎшҚоҚ” ҚИшлоғИГа 
элтУвчИ Беш кИлометрДан 
ортИҚ йЎл юз йИлДан БУён 
асфальт ҚИлИнмаГанИ 
кЎплаБ эътИрозларнИ 
келтИрИБ чИҚараётГанИ 
ҳаҚИДа сЎз юрИтИлГанДИ.

сир эмас, ватанимизнинг турли даврларида 
жаҳоншумул цивилизациялар, йирик 
империялар, ҳавас қилса арзигулик шаҳарлар 
ва бебаҳо меъморий обидалар вужудга келган. 
айниқса, буюк аждодларимиз қолдирган бебаҳо 
маданий мерос дурдоналари бугун нафақат 
юртимизда, балки дунёнинг турли нуқталарида, 
хориж тўпламлари, жамғармалари, кутубхона ва 
музейларида сақланмоқда.

2016 йили қиш-қировли кунда темирйўл станциясида 
шитоб билан келаётган поездни кутиб турган 
япониялик ўқувчи қиз сурати дунё етакчи нашрларида 
босилиб чиқди ва жаҳон жамоатчилигининг бирдек 
диққатини тортди. сурат изоҳида Япониянинг 
Хоккайдо оролидаги ками-сиратаки темирйўл 
станцияси биргина йўловчи – шу ўқувчи қиз учун 
ишлаётгани келтирилганди.

2019 йили “Янги Ўзбекистонда янги 
сайловлар” шиори остида парламент 
ва маҳаллий кенгашларга бўлиб ўтган 
сайловда Ўзбекистон Халқ демократик 
партияси бир қатор муҳим ташаббусларни 
қамраб олган сайловолди дастурини тақдим 
этган эди. орадан 5 йил ўтди ва, мана, 
навбатдаги сайлов остонасида турибмиз.

олий мажлис Қонунчилик 
палатасининг фаолиятини 
кузата туриб, қизиқ 
ҳолатларга дуч келади 
киши. Баъзи қонун 
лойиҳалари биринчи ўқишнинг 
ўзида бир неча марта қонун 
ижодкорларига қайтарилса, яна 
бошқалари ҳар бир ўқишда катта 
муҳокамаларга сабаб бўлиб, узоқ 

тортишувлар, фикр алмашувлар 
остида кейинги босқичга ўтади. 
лекин шундай қонунлар ҳам борки, 
бир йиғилишнинг ўзида бирданига 
учта ўқишдан ўтиб, сенатга 
юборилади.

Яхши Їонун Іаммага маъЇул
Хўш, нега?
Жаҳон соғлиқни сақлаш ташкилоти маъ-

лумотига кўра, дунёдаги ҳар учинчи аёлга 
ўз умр йўлдоши томонидан жисмоний тазйиқ 
ўтказилади. Тазйиқ ва зўравонлик оқибатида 
аёллар ўлими билан боғлиқ ҳолатларнинг 38 
фоизида эр ёки бирга рўзғор қуриб яшаётган 
шахснинг айби бўлади.

Мамлакатимизда 2023 йил ва жорий йил-
нинг май ойига қадар содир этилган 894 та 
оилавий (маиший) зўравонлик билан боғлиқ 
жиноятларнинг 55,6 фоизи, яъни 506 таси 
тарафлар ярашганлиги муносабати билан ту-
гатилган бўлса, қолган 44,4 фоизи, яъни 388 
таси бўйича суд томонидан тегишли жазолар 
тайинланган. Шу билан бирга бугун жамияти-
мизда оилавий зўравонликлардан болаларни 
ҳимоя қилишнинг ҳуқуқий механизмларини 
такомиллаштириш ҳам кун тартибидаги маса-
лалардан бирига айлангани сир эмас.

Амалдаги нормада эр-хотин ёки оилада 
бирга яшовчи бошқа шахсларга нисбатан 
оилавий (маиший) зўравонлик қилганлик 
учун жиноий жавобгарлик назарда тутилган 
бўлса-да, бу ҳаракатларни болага нисбатан 
содир этганлик учун жавобгарлик назарда 
тутилмаган эди.

Қонун лойиҳасида Жиноят кодексининг 
оилавий (маиший) зўравонлик тўғрисидаги 
126-1-моддаси болага нисбатан оилавий 
(маиший) зўравонлик қилганлик учун жавоб-
гарлик билан тўлдириш назарда тутилмоқда.

Шунингдек, Маъмурий жавобгарлик тўғри-
сидаги кодекснинг 59-2-моддаси ва Жиноят 
кодексининг 126-1-моддасини болага нисба-
тан оилавий (маиший) зўравонлик қилганлик 
учун жавобгарлик билан тўлдириш ҳамда 
оилавий (маиший) зўравонлик билан боғлиқ 
жиноят ишлари юзасидан ярашув тўғрисида-
ги аризани суриштирув ва дастлабки тергов 
босқичларида эмас, суд муҳокамаси пайтида 
бериш тартиби жорий қилинмоқда.

Яъни, оилавий (маиший) зўравонлик бўй-
ича жиноят ишлари юзасидан ярашув тўғри-

сидаги ариза фақат ишни судда кўриш жара-
ёнида, суд муҳокамасининг исталган босқи-
чида, аммо суд маслаҳатхонага киришидан 
олдин берилиши мумкинлиги белгиланмоқда.

Маъмурий жавобгарлик тўғрисидаги ко-
дексда ҳам болага нисбатан оилавий (маи-
ший) зўравонлик қилганлик учун жавобгар-
лик аниқ қилиб кўрсатилмоқда.

Қонун лойиҳасининг қабул қилиниши ои-
лавий (маиший) зўравонлик билан боғлиқ жи-
ноят ишлари ҳар томонлама, тўлиқ ва холисо-
на кўриб чиқилишига, болалар ва хотин-қиз-
ларнинг тазйиқу зўравонликларга учраши-
нинг олдини олиш самарадорлигини ошириш 
ҳамда оилалардаги маънавий-ахлоқий муҳит-
ни, хотин-қизлар ҳуқуқларига оид халқаро 
индексларда мамлакатимизнинг ўрнини яхши-
лашга хизмат қилиши таъкидланди.

Хуллас, лойиҳа учта ўқишдан ўтиб, Сенат-
га юборилди.

Буни кузатган киши бир хулосага келиши 
мумкин. Демак, жамият учун ғоятда сув ва 
ҳаводек зарур, кечиктириб бўлмайдиган қо-
нунларни халқ вакиллари – депутатлар ҳам 
ортиқча савол-жавобсиз қўллаб-қувватлайди.

Ёшлар учун масъулмИз
Шу куни мажлисда Демократик институт-

лар, нодавлат ташкилотлар ва фуқароларнинг 
ўзини ўзи бошқариш органлари қўмитаси 
ташаббуси билан Ўзбекистон Республикаси 
Ёшлар ишлари агентлиги директори А. Саъ-
дуллаевнинг “Ёшларни ҳуқуқий ва ижтимоий 
ҳимоя қилишга, шунингдек, уларнинг банд-
лигини таъминлашга қаратилган чора-тад-
бирларни амалга ошириш бўйича олиб бо-
рилаётган ишлар тўғрисида”ги ахбороти ҳам 
эшитилди.

Ўзбекистонда кейинги йилларда ёшларга 
оид давлат сиёсатининг ҳуқуқий асосларини 
яратиш мақсадида жами 200 га яқин қонун-
чилик ҳужжатлари қабул қилинди.

Ёшларнинг ҳақ-ҳуқуқлари ва манфаат-
ларини кафолатлашга, уларнинг ижтимо-

ий-ҳуқуқий ҳимоясини ташкил этишга, банд-
лигини таъминлашга ҳамда ҳаётда ўз ўрин-
ларини топишлари учун зарур шароитларни 
яратишга қаратилган вазифалар белгилаб 
берилди.

Ахборотда келтирилишича, 2021 йилдан 
бошлаб ёшлар муаммоларини самарали ҳал 
этиш ва уларни ижтимоий қўллаб-қувват-
лаш мақсадида мутлақо янги тизим – “Ёшлар 
дафтари” жорий этилди. Тизимни рақам-
лаштириш, ижтимоий ёрдамларнинг ман-
зилли етиб боришини таъминлаш мақсадида 
“yoshlardaftari.uz” электрон платформаси 
ишга туширилиб, 25 та вазирлик ва идо-
ра таҳлиллари электрон платформа билан 
интеграция қилингани эвазига ҳақиқатда 
ижтимоий ҳимояга муҳтож ёшлар рўйхатлари 
шакллантирилди. 

“Ёшлар дафтари” орқали ушбу қатлам 
вакилларининг ижтимоий-иқтисодий муам-
моларини бевосита маҳаллаларда ҳал этиш 
имконияти яратилиб, мурожаатларни кўриб 
чиқиш муддати 30 кундан 5 кунгача қисқа-
риб, кўрсатиладиган ёрдам турлари сони 30 
тага етказилди.

Бундан ташқари, Агентлик директори 
хорижий давлатларга вақтинчалик меҳнат 
қилиш учун жўнаб кетган йигит-қизлар билан 
манзилли ишлаш масаласи ёшлар етакчила-
рининг устувор вазифаларидан бири этиб 
белгилангани, хонадонма-хонадон хатлов 
ишлари орқали 268 минг нафар хориждаги 
ёшлар баланси шакллантирилиб, улар билан 
доимий мулоқот ўрнатилганини қайд этди.

“Келажак касблари” лойиҳаси доирасида 
1 минг 38 нафар ногиронлиги бўлган ёшлар 
замонавий касблар, ахборот технологиялари 
ва хорижий тиллар бўйича ўқув курсларида 
бепул ўқитилди.

Парламент эшитувида депутатлар олий 
маълумотли ёшларнинг доимий иш билан 
таъминланиши, иқтидорли ёшларнинг таълим 
кредитига эга бўлиши, ўз йўлини топа олма-
ётган ука-сингилларимизни касб-ҳунарга қай-

та тайёрлаш масалаларида ечимини кутаётган 
муаммолар мавжудлигига эътибор қаратди.

анвархон ТемИров,
ўзХДП фракцияси аъзоси:
- Республикамиз ичида ёшларни ҳар то-

монлама қўллаб-қувватлашимиз мумкин, 
лекин чет элда юрган йигит-қизлар ҳам бор. 
Ахборотингизда 268 мингдан ортиқ шундай 
ёшлар билан мулоқот ўрнатилди, дедингиз. У 
ердаги ёшларга Агентлик томонидан нима ёр-
дам кўрсатилаётгани очиқланмаган. Қолавер-
са, сиз айтган маълумот ўтган йилнинг ноябрь 
ойига тегишли. Бугунги кунгача нима ишлар 
қилингани ҳақида маълумот берсангиз?

Агентлик директори ушбу депутат саволи-
га хориждаги ёшлар орасида 1000 АҚШ дол-
ларидан кам даромад топаётганларига юрти-
миздан иш таклиф қилинаётгани, қолаверса, 
жорий йилда ўзини ўзи банд қилиш ва иш 
билан таъминлаш мақсадида ер ажратилиши 
30 мингга яқин ёшларимизнинг она Ватанга 
қайтиб келишига сабаб бўлганини айтиб ўтди.

Савол-жавоб ва муҳокамаларга бой бўлган 
парламент эшитувида депутатлар ёшларни 
ҳуқуқий ва ижтимоий ҳимоя қилишга, шу-
нингдек, уларнинг бандлигини таъминлашга 
қаратилган бир қатор таклиф ва тавсиялар 
беришди.

Мамлакатимиз аҳолисининг улкан қисмини 
ташкил қиладиган ёшлар масаласини биргина 
Агентликка юклаб қўйиш билан кутилган на-
тижага эришиш қийин. Демак, ҳар биримиз, 
ҳечқурса, ўз фарзандимиз, яқинимиз ҳақида 
қайғуришимиз, уни қўллаб-қувватлашимиз 
лозим. Ўзбекистон ёшлари учун ҳаммамиз 
масъулмиз. Шундагина ёшлар қўлидаги кела-
жагимиз бугунимиздан-да яхшироқ бўлишига 
умид қилиш мумкин.

аҳмад ҚурБонов 
тайёрлади.

Олий МАЖлиС ҚОнУнчилиК 
ПАлАТАСининг фАОлиЯТини КУзАТА 

ТУРиБ, ҚизиҚ ҳОлАТлАРгА ДУч КелАДи 
КиШи. БАъзи ҚОнУн лОйиҳАлАРи 

БиРинчи ЎҚиШнинг ЎзиДА БиР 
нечА МАРТА ҚОнУн иЖОДКОРлАРигА 

ҚАйТАРилСА, ЯнА БОШҚАлАРи ҳАР 
БиР ЎҚиШДА КАТТА МУҳОКАМАлАРгА 

САБАБ БЎлиБ, УзОҚ ТОРТиШУВлАР, 
фиКР АлМАШУВлАР ОСТиДА 

Кейинги БОСҚичгА ЎТАДи. леКин 
ШУнДАй ҚОнУнлАР ҳАМ БОРКи, БиР 

йиғилиШнинг ЎзиДА БиРДАнигА УчТА 
ЎҚиШДАн ЎТиБ СенАТгА юБОРилАДи.

ҚОнУнчилиК ПАлАТАСининг 
КечА БЎлиБ ЎТгАн нАВБАТДАги 

йиғилиШиДА ОилАВий (МАиШий) 
зЎРАВОнлиКлАРДАн ҳиМОЯлАШ 

чОРАлАРи КУчАйТиРилиШи 
МУнОСАБАТи БилАн ЎзБеКиСТОн 

РеСПУБлиКАСининг АйРиМ ҚОнУн 
ҳУЖЖАТлАРигА ЎзгАРТиРиШ 
ВА ҚЎШиМчАлАР КиРиТиШни 

нАзАРДА ТУТУВчи ҚОнУн лОйиҳАСи 
МУҳОКАМАСиДА ШУнДАй ҳОлАТ СОДиР 

БЎлДи.

олий таълим, фан 
ва инновациялар ва-
зири Конгратбай ша-
рипов ўзбекистонда 
хусусий универси-
тетларга лицензия 
бериш тўхтатилгани-
ни маълум қилди. 

Вазир сўнгги бор хусусий 
университетларга лицензия 2023 
йил октябрда берилганини айтиб, 
буни таълим сифати ва ишсизлик 
билан боғлади. 

– Биз хусусий университет 
очмаймиз десак, талабалар чет 
элга кетади, – деди Конгратбай 
Шарипов. – ҳозирнинг ўзида 
шунча хусусий олий таълим 
муассасалари очилганидан 
кейин ҳам 110 минг талаба четда 
ўқияпти. Уларнинг сони 500 минг 
бўлиши ҳам мумкин эди… Бир 
томондан, хусусий университетлар 
балансни ушлаб турибди, деб 
ўйлайман. лекин хусусий экан 
деб очаверсак, у эса етарли 
таълим сифатини бермаса, бу 
яхши эмас. Таълим сифатини 
яхши йўлга қўймаган хусусий 
университетларни тамомлаган 
кадр охир-оқибат ишсиз қолиб 
кетади. Жамиятимизда ишсиз 
олий маълумотлилар кўпайиб 
кетиши мумкин. ҳозир хусусий 
университетларга лицензия бериш 
тўхтатилди. лицензия берилган 
университетлар билан сифатли 
таълим бериш нуқтаи назаридан 
ишланмоқда.  

 Маълумотга кўра, бугунги 
кунда мамлакатимизда хусусий 
ОТМ сони 67 тани, давлат ОТМ 
эса 111 тани ташкил этмоқда. 
Вазирнинг таъкидлашича, айни 
пайтда хусусий университетларга 
лицензия бериш тизимини 
такомиллаштириш бўйича қарор 
лойиҳаси ишлаб чиқиляпти.

ўзБеКИсТонДа 
ДавлаТга ҚарашлИ 
20 Та олИй ТаълИм 
муассасасИ  ЁПИлИшИ 
мумКИн
Олий таълим, фан ва 

инновациялар вазири 
республикада ўқитиш 
стандартларига жавоб 
бермайдиган қатор давлат 
олийгоҳлари мавжудлигини ҳам 
айтиб ўтди. Айни пайтда уларни 
рўйхатга олиш ва келгусида 
ёпиш режа қилинмоқда. Яъни, 
қайси университетларнинг 
битирувчиларни иш билан 
таъминлаш кўрсаткичи паст бўлса, 
ёпилади. Бу кўпроқ вилоятлардаги 

филиаллар фаолияти билан 
боғлиқдир. 

-Узоқ туманларда 
университетлар очилган, уларда 
кадр йўқ, салоҳият жуда паст, 
- деди К. Шарипов.- У ерларга 
профессор-ўқитувчилар бормайди. 
Талабаларнинг кўпчилиги ўша 
университетларга ўқишини бошқа 
ОТМга “перевод” қилиш учун 
киради. чунки филиалларда 
ўқишга кириш балли паст. Ана 
шу ОТМ битирувчиларининг 5-10 
фоизи иш билан таъминланмоқда. 
чунки у университетларни 
битирганларга талаб йўқ. Шунча 
бинога, ўқитувчига харажат 
қилинмоқда. Айниқса, техника 
соҳасида кадр тайёрлайдиган 
бўлсак, талабалар 6-7 миллион сўм 
контракт пули тўлайди. лекин ҳар 
бирининг харажати давлатга 20 
миллион сўмга тушмоқда.

ДИПлом БИр ХИлДа Тан 
олИнаДИ
“Ўзбекистон овози” 

таҳририятига келиб тушаётган 
мурожаатлар орасида  “Хусусий 
университетларни тамомлаган 

талабалар давлат ташкилотларига 
ишга киришда муаммоли 
вазиятларга дуч келмайдими? 
Хусусий ОТМ билан давлат ОТМ 
дипломи бир хил даражада 
кучга эгами?” каби саволлар кўп 
учрамоқда. 

Олий таълим, фан ва 
инновациялар вазирлигининг 
маълум қилишича, “Таълим 
тўғрисида”ги Қонуннинг 
31-моддасида лицензия асосида 
таълим хизматлари кўрсатадиган 
нодавлат таълим ташкилотлари 
битирувчиларга Ўзбекистон 
Республикасида тан олинадиган 
таълим тўғрисидаги ҳужжатлар 
бериши белгиланган. Яъни, 
лицензияга эга олий нодавлат 
таълим муассасаси дипломи 
Ўзбекистон Республикаси 
ҳудудида бир хилда тан олинади. 
Давлатники ёки нодавлатники, деб 
алоҳида бирортасига устуворлик 
берилмайди.

“ўзбекистон овози” мухбири
Тоштемир ХуДойҚулов 

тайёрлади.

Хусусий университетларга
лицензия бериш тўХтатилдими?

Энди бошЇача бªлади

Мана шундай паллада партия дастурида 
белгиланган устувор мақсадларнинг қанчаси 
ўзининг ҳаётий исботини топмоқда, деган са-
вол туғилиши табиий, албатта. Сайловчилар, 
жамоатчилик бу саволга аниқ жавобни кута-
ди. Айтиш керакки, Халқ демократик партия-
си айни масъулиятни англаган ҳолда амалий 
натижаларга эришиш йўлида собитқадамлик 
билан ҳаракат қилмоқда. 

Кучли ижтимоий сиёсат — ижтимоий дав-
латчилик пойдевори, барқарор жамият ва 
фаровон турмуш асоси ҳисобланади. Шундан 
келиб чиқиб, Халқ демократик партияси то-
монидан Сайловолди дастурдаги асосий мақ-
сад сифатида янги Конституцияда белгилан-
ган «давлатнинг ижтимоий мажбуриятларини 
самарали амалга ошириш механизмларини 
белгилаш ҳамда демократик ижтимоий дав-
латни барпо этиш учун» бир қатор устувор 
йўналишлар таклиф этилган эди. 

Партия давлат аҳоли манфаатларини 
тўлақонли таъминлаш мақсадида кучли 
ижтимоий сиёсат юритиши лозим, деб ҳисоб-
лайди. Дастурда мазкур йўналишда бир қа-
тор масалаларга эътибор қаратиш кераклиги 
таъкидланган.

• аҳолининг эҳтиёжманд қатлам-
лари яшаш шароитларини яхшилаш;

• ҳар бир инсоннинг бирламчи ҳа-
ётий эҳтиёжларига етадиган энг кам 
истеъмол харажатларини қонун дара-
жасида белгилаш, яъни «Энг кам истеъ-
мол харажатларини белгилаш тартиби 
тўғрисида»ги қонунни қабул қилиш;

• фуқароларнинг бандлигини таъ-
минлаш, ишсизликдан ҳимоя қилиш, 
камбағалликни қисқартириш чора-
ларини кўриш, оилалар, болалар, 
аёллар, қариялар, ногиронлиги бўл-
ган шахсларни ҳар томонлама қўл-
лаб-қувватлаш ва уларга ғамхўрлик 
қилиш шулар жумласидандир.

Сир эмас, йиллар давомида кам таъмин-
ланган оилаларга нафақаларни белгилашда 
аниқ мезонлар йўқлиги, ажратилган маб-
лағларнинг реал эҳтиёжга нисбатан камлиги 
каби муаммолар ижтимоий адолатга эришиш 
имконини бермай келаётган эди. Очиғи, шу 
пайтга қадар қайси оила қандай асосга кўра 
нафақа олиши керак, деган долзарб саволга 
конкрет жавобнинг ўзи йўқ эди. Давлат бюд-
жетидан ажратилган маб лағларнинг айнан 
муҳтож фуқароларга етиб боришида ҳам 
қатор тушунмовчиликлар юзага келганини 
ҳаммамиз яхши биламиз. 

Бугун эса вазият тамомила ўзгарди. ижти-
моий ҳимоя билан боғлиқ масалалар бўйича 
бутунлай янги тизим яратилди. Хусусан, 
оилаларга нафақа белгилаш асослари аниқ 
қилиб қўйилди. Тизимда очиқлик, тенглик, 
адолат тамойилларига қатъий амал қилиш 
вазифаси белгиланди.

ўзБеКИсТон – ИжТИмоИй 
ДавлаТ

Ўтган йили янги таҳрирда қабул қилин-
ган Конституциямизда илк бор Ўзбекистон - 
ижтимоий давлат, деб эълон қилинди. Яъни 
инсонга эътибор ҳамда ғамхўрлик – давлат 
ва жамиятнинг энг асосий бурчи экани конс-
титуциявий норма даражасида мустаҳкам-
ланди. Давлатнинг ижтимоий соҳадаги маж-
буриятлари билан боғлиқ нормалар қарийб 
3 баробар кўпайди. Хусусан, бандликни 
таъминлаш, ишсизликдан ҳимоя қилиш, 
камбағалликни қисқартириш, ҳар кимнинг 
уйли-жойли бўлиш ҳуқуқига оид қатор маж-
буриятлар киритилди. 

Аҳолининг ижтимоий ҳимояга муҳтож қат-
ламларини янада манзилли қўллаб-қувват-
лаш мақсадида маълумотлар базалари шакл-
лантирила бошланди. 2021 йилдан бошлаб 
аҳолининг кам таъминланган қатламларини 
“ижтимоий ҳимоя ягона реестри”га киритиш 
орқали рўйхатга олиш механизми жорий 
этилди, бу эса кам таъминланган оилаларга 
ўзларига тегишли бўлган ижтимоий ёрдамни 
бюрократик тартиб-қоидаларсиз автоматик 
тарзда олиш имконини берди.

натижалар қандай бўлди? 

мавжуда Ҳасанова, 
олий мажлис Қонунчилик палатаси 

депутати:

- ижтимоий сиёсат ва давлат ижтимоий 
дастурларини ишлаб чиқиб жорий этишда, 
шунингдек, меҳнатга ҳақ тўлаш, пенсиялар, 
стипендиялар, нафақалар ва бошқа ижтимо-
ий тўловларнинг энг кам даражасини бел-
гилашда халқаро ҳамжамиятда умумқабул 
қилинган кўрсаткичлар, яъни яшаш миниму-
ми ҳамда уни қўллаш тартибини амалиётга 
киритиш айни заруратдир.

Очиғи, Ўзбекистон Республикаси Консти-
туцияси(аввалги таҳрир)нинг 39-моддасида 
“пенсиялар, нафақалар, ижтимоий ёрдам 
бошқа турларининг миқдори расман бел-
гилаб қўйилган тирикчилик учун зарур энг 
кам миқдордан оз бўлиши мумкин эмас“лиги 
қайд этилган, бироқ ушбу Конституциявий 
норма амалда 27 йилдан бери ишламай ке-
лаётганди. Мамлакатимизда яшаш миниму-
мини аниқлашнинг ҳуқуқий механизмлари ва 
мезонларнинг йўқлиги, тўғрироғи, шу вақт-
гача белгиланмагани ўзини ўзи бошқариш 
органлари томонидан тўланадиган ижтимоий 
нафақаларга ҳақиқатан муҳтож оилаларни 
аниқлаб олишга имкон бермаётганди. 

Бу Халқ демократик партияси учун ўта 
муҳим масала ҳисобланиб, аввало, камбағал-
ликни белгиловчи мезонларни аниқлаштириб 
олиш мақсадга мувофиқ эди.

2020 йилнинг 3 июнь куни Президент 
раислигида камбағалликни қисқартириш 
масалалари бўйича ўтказилган видеоселек-
тор йиғилишида 2020 йил 1 октябргача ти-
рикчилик учун зарур энг кам миқдор бўйича 
ҳуқуқий асосларни ишлаб чиқиш вазифаси 
қўйилди. Шу йили минимал истеъмол хара-
жатларини ҳисоблаш учун республиканинг 
барча ҳудудларидан танлаб олинган 5 минг 
400 та уй хўжалигида сўровнома ўтказилиб, 
улар 10 та гуруҳга бўлинди ва ушбу оилалар 
орасидан энг кам харажат ва даромадга эга 
бўлган 30% уй хўжаликлари ажратилди.

Сўровнома натижасида олинган маълу-
мотлар асосида мазкур оилаларда жон боши-
га кунлик истеъмол қилинадиган озиқ-овқат 
(2200 ккал) ва зарур бўлган ноозиқ-овқат 
товарлар ҳамда хизматлар учун минимал ис-
теъмол харажатлар 2021 йилда киши бошига 
440 минг сўмни ташкил этиши белгиланди.

2021 йий 27 августда Ўзбекистон Респуб-
ликаси Вазирлар Маҳкамасининг “Минимал 
истеъмол харажатлари қийматини ҳисоблаш 
тартибини амалиётга жорий этиш тўғрисида” 
қарори қабул қилинди. Шу тариқа мамла-
катимизда минимал истеъмол харажатлари 
амалиётга жорий қилинди. Бу камбағаллик 
чегарасини аниқлашда ҳам асос қилиб олин-
ди.

Демак, партия Сайловолди дастуридаги 
энг муҳим мақсадлардан бири амалга ошди, 
минимал истеъмол харажатлари расман 

белгиланиб, халқимизга фойдаси тегмоқда, 
давлатнинг ижтимоий масъулиятини ошириш 
кафолатларидан бирига айланмоқда.

Бундан ташқари, фракциямизнинг пар-
тия билан ҳамкорликда ижтимоий ҳимояга 
муҳтож аҳоли қатламини қўллаб-қувватлаш, 
пенсионер ҳамда ногиронлар ҳуқуқларини 
ҳимоя қилиш, уларни ўйлантираётган маса-
лаларни ҳал этиш бўйича ташаббуслари ҳам 
эътиборга молик. 

Хусусан, «Депутат маҳаллада», «Маҳал-
лада ижтимоий хизмат», «Маҳаллада кам-
бағал оилалар сонини камайтириш», «Тўсиқ-
сиз ҳаёт», «Тенг ҳуқуқ, тенг имкониятлар!», 
«Соғлом она, соғлом оила», «Хотин-қизлар 
ҳуқуқлари - қонун ҳимоясида», «Сафимизда-
ги ёшлар», «Депутат ва ёшлар», «Қонунчи-
лик – ёшлар нигоҳида» каби қатор лойиҳа-
лар амалга оширилмоқда.

Мазкур лойиҳалар доирасида фракция 
аъзолари ҳамда партия ходимлари томони-
дан 30 дан ортиқ ҳудудга ташриф буюрилиб, 
5 000 нафардан зиёд сайловчи, шу жумла-
дан, «Темир дафтар», «Аёллар дафтари» 
ва «Ёшлар дафтари»га киритилган аҳоли 
вакиллари билан мулоқот қилинди, мавжуд 
муаммолар ўрганилиб, уларни ҳал этиш юза-
сидан зарур чоралар кўрилди.

аброр ҚурБонов,
ўзХДП марказий Кенгаши бошқарма 

бошлиғи:

- Минимал истеъмол харажатларининг 
жорий этилиши ижтимоий тўловлар ва на-
фақаларнинг энг кам даражасини қайта 
кўриб чиқиш имконини берди. Бу 2021 йил-
нинг ўзида ногиронлар, шунингдек, боқувчи-
сини йўқотган оилалар учун энг кам пенсия 
ва нафақалар миқдори 10 фоиздан 50 фо-
изгача оширилишига олиб келди. Бошқача 
айтганда, фаол ижтимоий сиёсат юритишга 
замин яратилди.  Хусусан, бугунги кунда 2 
млн.дан ортиқ одам ижтимоий нафақа билан 
таъминланган.

Камбағаллик чегараси белгиланди. Энди 
ким, нима учун камбағал экани аниқ-равшан 
бўлди. Ўз-ўзидан камбағаллик даражасини 
қисқартириш бўйича катта ислоҳотлар амал-
га оширила бошланди. Масалан, расмий маъ-
лумотларда келтирилган рақамларга эътибор 
берсак, камбағалликка қарши курашнинг 
янги тизими яратилган 2021 йилда камбағал-
лик даражаси 17 фоизни ташкил қилган. 
Бу 2021 йилда Ўзбекистон аҳолисининг 6 
миллионга яқини камбағал қатламга мансуб-
лигини англатарди. 2023 йил якунларига 
кўра, Ўзбекистонда камбағаллик даражаси 
11 фоизни ташкил қилмоқда.

Камбағалликни қисқартириш йўлида олиб 
борилаётган ишлар Халқ демократик пар-
тиясининг бу борадаги ғоя ва мақсадлари 
амалга ошиб бораётганини англатади.

Одамларга ёппасига кредит бериш ёки 

пул тарқатиш билан камбағалликни енгиб 
бўлмаслигини исботлашга ҳожат йўқ, албат-
та. Аксарият камбағал оилаларда меҳнатга 
лаёқатли инсонларимиз бор. Улар ишга 
жойлашса, бу ўз-ўзидан оилалар даромади 
ошишига хизмат қилади. Шу тариқа оила 
камбағалчиликдан чиқади. Шундан келиб 
чиқиб, дастлабки вазифаси кам таъмин-
ланган аҳолини ишга жойлаштириш бўлган 
“Темир дафтар”лар ташкил этилди. 

Айни пайтда “Темир дафтар”лар оила-
ларни камбағалликдан чиқариш ишларини 
режали ташкил этишда, рўйхатдагиларга қа-
раб кейинги ишларни мувофиқлаштиришда 
қўл келмоқда. Ёшлар ва аёллар дафтарлари 
ҳам касб-ҳунар ўргатиш, бандликни таъмин-
лашда манзилли ёндашувни кучайтиришга 
хизмат қиляпти. 

Энг муҳими, бу ишлар орқали тушкун 
кайфиятда бўлган оилалар боқимандалик 
руҳиятидан чиқиши, бандлик даражаси 
ошиши йўлида муҳим қадамлар қўйилмоқда. 
Мазкур жараёнда ЎзХДП таклифлари ино-
батга олиниб, депутатларимиз ташаббусла-
ри амалга ошаётгани эътиборли, албатта. 
Демак, ғояларимиз ҳаётий, ҳаракатларимиз 
бесамар кетмаяпти. 

жаҳонгир олИмов,
ўзХДП марказий Кенгаши сектор 

мудири:

- Аҳоли бандлигини таъминлаш, ёшлар 
ва ишсиз фуқароларни давлат ҳисобидан 
малакали касб-ҳунарга ўқитиш, оилавий 
тадбиркорликни ривожлантириш, эҳтиёж-
манд аҳолини манзилли қўллаб-қувватлаш 
орқали 2026 йилгача камбағалликни икки 
баробар қисқартириш кўзда тутилмоқда. Бу 
жуда катта ва тарихий аҳамиятга эга марра. 
Бу натижага эришиш мамлакатда ижтимо-
ий-иқтисодий ислоҳотлар самарадорлигини 
ҳам англатади. Яъни, камбағалликнинг икки 
баробар қисқариши жуда кўплаб соҳаларда 
ўсиш суръатидан далолат беради.

Аслида камбағалликка барҳам бериш 
жуда катта қамровга эга бўлган масала 
ҳисоб ланади. Бунда кимгадир ижтимоий на-
фақа ёки уй бериш билан муаммо ўз-ўзидан 
ҳал бўлиб қолмайди. Бу иқтисодий инфрату-
зилма билан бирга, инвестиция йўналтириш, 
бандлик билан боғлиқ барча муаммоларни 
ечиш, таълимни ривожлантириш каби ком-
плекс чораларни талаб этади.

Шунинг учун камбағалликни қисқарти-
риш, аҳоли даромадларини ошириш маҳал-
лий Кенгашлардаги депутатларимизнинг 
доимий диққат-эътиборида турибди. “Маҳал-
лабай” ва “фуқаробай” ўрганишлар асосида 
бу борада доимий тарзда назорат-таҳлил 
ишлари олиб борилмоқда. 

Яқинда депутатлар билан бирга ҳудуд-
ларда бўлганимизда, ижтимоий дафтарларга 
киритилган аҳоли муаммолари ўрганилди. 
Тўғри, аҳолини иш билан таъминлаш бўйича 
чоралар кўриляпти. Одамларга ер, тикув 
машинаси бериляпти. Бу яхши, албатта. 
лекин кейин-чи? Бу ёрдам билан ҳам ўзини 
ўнглаб кетолмаётган фуқаролар бор. Шундай 
одамларимиз бор, касб-ҳунарни ўрганади, 
ишга келганда ҳар хил баҳоналар қилади, 
“даромад кам”, “ота-онам рухсат беришма-
ди”, деган баҳоналарни рўкач қилишади. 
Касб-ҳунарни пухта ўзлаштирса, ишда му-
аммо бўлмайди-ку. Бу шунча саъй-ҳаракат 
ҳавога соврилди, дегани эмасми?

Сайловчилар билан суҳбатлашганимизда 
бунга кўп гувоҳ бўламиз. Томорқасидаги 
ердан оқилона фойдаланмай келаётганлар 
ҳам кўп. Шунинг учун тарғибот-тушунтириш 
ишларини кучайтиришга эътибор беряпмиз.  

Маҳаллий Кенгашлардаги депутатлари-
миз бу масалада назорат-таҳлил ишларини 
кучайтириб, айнан камбағалликни қисқарти-
риш, аҳоли даромадларини ошириш, бандли-
гини таъминлаш йўналишларини, керак бўл-
са, ҳар чоракда сессияда кўриб чиқмоқда. 

Партиямиз халқ депутатлари Кенгашла-
рида 1543 нафардан ортиқ депутатлик ўр-
нига эга экани бу йўналишда ҳам имконият 
беради, ҳам масъулиятимизни икки ҳисса 
оширади.

***
Албатта, ҳар бир ислоҳот, янги ўзгариш 

минглаб, миллионлаб инсонлар ҳаётида 
бурилиш ясайди. ижтимоий соҳада бугун 
рўй бераётган янгиланишлар Халқ демо-
кратик партияси ғоялари билан уйғундир. 
Айнан бизнинг электорат манфаатлари 
билан боғлиқ масалаларнинг тақдири ҳу-
дудларда ҳал бўлади. Шу нуқтаи назардан 
жойларда  масъулларнинг депутатлар кор-
пуси олдидаги ҳисобдорлиги, маҳаллий ва-
киллик органлари томонидан жамоатчилик 
назоратининг кучайтирилиши қонунлар, 
қарорлар, давлат дастурлари ижроси таъ-
минланишида муҳим аҳамиятга эга эканини 
унутмаслик лозим.

лазиза шерова,
“ўзбекистон овози” мухбири. 

2019 йИлИ “ЯнГИ 
ЎзБекИстонДа ЯнГИ 
сайловлар” шИорИ 
остИДа  парламент ва 
маҳаллИй кенГашларГа 
БЎлИБ ЎтГан сайловДа 
ЎзБекИстон ХалҚ 
ДемократИк партИЯсИ 
БИр Қатор мУҳИм 
ташаББУсларнИ ҚамраБ 
олГан сайловолДИ 
ДастУрИнИ таҚДИм этГан 
эДИ. ораДан 5 йИл ЎтДИ 
ва, мана, навБатДаГИ 
сайлов остонасИДа 
тУрИБмИз. 

ФарFОна маррани баланд Олган

Я Қ и н - Я Қ и н г А ч А 
КАМТАР ҳАЁТ ОғУШи-
ДА ЯШАгАн ҳУДУДлАР-
ДА ШАҳАРлАР БУнЁД 
ЭТилМОҚДА. БУнДАй 
ЎзгАРиШлАР БиР ҳУ-
ДУД ЁКи фАҚАТ МАР-
КАзгАгинА ТААллУҚ-
ли ЭМАС. Янги МАС-
СиВлАР БАРПО ЭТиШ, 
чЎллАРни ОБОД Қи-
лиШ ҳАйРАТ ВА ғАй-
РАТгА ТУРТКи БЎл-
МОҚДА. фАРғОнА ҳАР 
БиР СОҳАДА ОлДинги 
САфлАРДА ЭКАнигА 
ШУБҳА йЎҚ. ПРези-
ДенТнинг ВилОЯТгА 
нАВБАТДАги ТАШРифи 
ДАВОМиДА БУнгА ЯнА 
БиР БОР АМин БЎлДиК.

ҚўҚоннИнг очИҚ осмонИ
Ёдингизда бўлса, янгиланиб, қайта қури-

лаётган аэрпортлар қаторида жорий йил март 
ойида Қўқон аэропорти ҳам янгидан очилган 
эди.

1977 йилда қурилган ва яқин йўналиш-
ларга парвозлар амалга оширилган аэропорт 
кейинчалик фақат ҳарбий ҳаво кучлари то-
монидан фойдаланилган. Модернизация қи-
линган ҳаво портида яна фуқаро авиацияси 
парвозлари йўлга қўйилди. 

Давлат раҳбари манзилда бўлиб, бунёд-
корлик ишлари билан танишди. Хусусан, 100 
нафар йўловчига мўлжалланган янги терми-
нал қурилган, учиш-қўниш йўлаги қопламаси 
таъмирланган. замонавий аэронавигация 
ускуналари ўрнатилган. Бу ишлар натижаси-
да аэропорт А 320-200 ва ATR 72-600 русумли 
самолётларни қабул қилиш имкониятига эга 
бўлди.

Президентимиз энди бу аэропорт халқи-
мизга манфаат келтириши кераклигини таъ-
кидлади. Бунинг учун нарх ва хизматларни 
одамларга қулай қилиб, парвозларни кўпай-
тириш бўйича кўрсатмалар берилди.

7 мИллИарД ДолларлИК 
лойИҲалар
Бахт нисбий тушунча бўлиб, ҳар кимнинг 

бу борада ўз қарашлари бор. Аммо орзу-ни-
ятлар ижобати инсонга саодат келтириши бор 
гап. Мақсадга эришишда зарур воситалардан 
бири, тан олиш керакки, моддият билан боғ-
лиқ.

Давлат раҳбарининг ҳудудларга ташрифи 
давомида шу сабабли ҳамиша янги лойиҳа-
лар, яратиладиган иш ўринлари, одамлар-
нинг турмуш тарзини яхшилашга қаратилган 
ишларга алоҳида эътибор берилади. 

Бу йилнинг ўзида вилоятда 1,3 миллиард 
долларлик мингдан ортиқ лойиҳа амалга оши-
рилмоқда. Энди хорижий инвестор ва маҳал-
лий тадбиркорлар томонидан умумий қиймати 
7 миллиард доллардан зиёд 132 та лойиҳа 
шакллантирилган. Шундан 2,1 миллиард дол-
ларлик 25 та лойиҳа тақдимот қилинди. 

Масалан, Хитой инвесторлари билан ҳам-
корликда Учкўприк туманида қиймати 50 
миллион долларга керамик плиталар ишлаб 
чиқариш лойиҳаси амалга оширилмоқда. 
Бунинг натижасида 500 нафар янги иш ўрни 
яратилади. Қува туманида Саудия Арабистони 
инвесторлари билан биргаликда иситиш ва 
совутиш тизимлари эҳтиёт қисмлари ишлаб 
чиқариш корхонаси ишга туширилади. Бу 
орқали 350 кишининг бандлиги таъминла-
нади.

132 та лойиҳа эса 23 минг одамни ишли 
қилиши кутилмоқда.

Шароит ва талабчанлик туфайли бугун бар-

ча ҳудудларда иш суръати юқори. Бир корхона 
ишга тушиб, бошқаларининг қурилишига старт 
бериляпти. Айниқса, саноат тармоқларида 
лойиҳалар шунчалик кўпки, ҳаммасига улгу-
риш қийин. Шу боис давлатимиз раҳбарининг 
ҳудудларга ташрифи чоғида энг муҳим лойиҳа-
ларга тўхталиш анъанага айланган. фарғона 
вилоятида ҳам янги корхоналарни ишга туши-
риш ва қурилишини бошлаш маросими бўлиб 
ўтди.

577 Та масКанга Эга ТурИзм 
ҲалҚасИ
Яқин ўтмишда хорижий олий таълим муас-

сасаси филиали ёки хорижлик ўқитувчилар 
дарс ўтадиган маскан ҳақида эшитган одам, 
у ерда ўқийдиганларга ҳавас билан қараган. 
“Бизга унақа жойларда ўқишга йўл бўлсин”, 
деган ишонсизлик ҳам йўқ эмасди. Бугун эса 
иқтидорлиларга, ўқийман, яхши мутахассис 
бўламан деб интилган ҳар қандай йигит-қизга 
имкониятлар эшиги эмас, дарвозалари ланг 
очилган. Турли баръерларга барҳам берилиб, 
замонавий билимлар дунё стандартларига мос 
тарзда боғча ёшиданоқ ўргатилмоқда. Олий 
таълим босқичида бу ишлар анча кенг қулоч 
ёзган.

фарғоналиклар ҳам ушбу ўзгаришлардан 
бебаҳра қолгани йўқ. 6 минг 400 ўринга 
мўлжалланган Қўқон университети ташкил 
этилган эди. 500 ўринли 2 та талабалар турар 
жойи ҳамда ахборот-кутубхона марказида 
ёшлар учун барча шароит яратилган. Талаба-
ларга 233 нафар профессор-ўқитувчи сабоқ 
бермоқда.

Асосийси, муассасада хорижий универ-
ситетлар билан самарали ҳамкорлик йўлга 
қўйилиб, 80 га яқин ОТМ билан шартнома-
лар имзоланган ва олийгоҳ Туркий тилли 
давлатлар университетлари кенгаши аъзоси 
ҳисобланади. 

Бу билан иш тўхтаб қолмади. Айни пайтда 
олти қаватли, икки минг ўринга мўлжаллан-
ган янги ўқув биноси қурилмоқда. У ерда 
ўқув хоналари, фан лабораториялари, типо-
графия жойлашади. Шунингдек, икки қават-
ли “Ёшлар IT академияси” барпо этилмоқда. 
Уларни шу йил сентябрда фойдаланишга 
топшириш режалаштирилган.

2022 йилда университетнинг туризм 
факультети учун минг ўринли янги бино 
барпо этилган. Давлатимиз раҳбари мил-
лий услубдаги ушбу мажмуани кўздан ке-
чирди. Хориждан профессорларни таклиф 
этиб, дуал таълим тизимини кенг қўллаш, 
туризм ташкилотлари буюртмаси асосида 
талабаларни мақсадли тайёрлаш зарурлиги 
таъкидланди.

Ўша жойда фарғона туризм ҳалқасини 
яратишга оид концепция тақдимот қилинди. 

Ўтган йили фарғонага 430 минг хорижий ту-
рист келган. лекин вилоятнинг тарихи, сўлим 
табиатига нисбатан қаралса, бу кам.

фарғона туризм ҳалқасидан мақсад хо-
рижий ва маҳаллий туристларнинг вилоятда 
қолиш муддатини 3 кундан 7 кунгача узайти-
риш, ташриф объектлари сонини 2 баробар 
оширишдир. Бунинг учун фарғона, Олтиариқ, 
Қува, Учкўприк туманларидаги диққатга сазо-
вор жойлар туризм йўналишларига киритила-
ди. Умуман, ҳалқада 577 та маскан бўлади, 
50 дан ортиқ савдо-хизмат турлари тақдим 
этилади.

БағДоДДа БоДом яХшИ 
ўсаДИ
Халқимизнинг азалдан ерга меҳри бошқа-

ча. Бир парча ерга ҳам ишлов бериб, гул ёки 
дарахт кўчати экади. Водийдаги қишлоқ ва 
маҳаллаларни айланиб юрсангиз, ҳеч бир 
очиқ ёки бўш турган жойни учратмайсиз. 

Мамлакатимиз етакчиси аҳоли турмуш 
шароити билан танишиш мақсадида Бағдод 
туманидаги юксалиш маҳалласига ташрифи 
чоғида ана шундай манзарага гувоҳ бўлди.

ҳунармандчилик, ишлаб чиқариш ва хиз-
мат кўрсатишга ихтисослашган бу маҳаллада 
3 минг 300 нафарга яқин аҳоли яшайди. 560 
дан ортиқ хонадоннинг барчасида томорқа, 
ўндан ортиқ иссиқхона бор. Улардан омил-
корлик билан фойдаланиб, икки марталаб 
ҳосил олинмоқда.

Яна баъзи оилалар ёғоч ўймакорлиги, те-
мирчилик, каштачилик билан шуғулланади. 
Бугунги кунда маҳаллада тадбиркорлик субъ-
ектлари сони йигирматадан ошди. Мактаб, 
боғча ва поликлиника бор. Уларда ҳудуд аҳо-
лисининг бир қисми доимий иш билан банд.

Ўтган йили 131 киши ишга жойлаштирил-
ган. Аҳолини тадбиркорликка жалб қилиш 
учун 22 та лойиҳага 240 миллион сўм кредит 
ажратилган.

Бағдодда бодом яхши ўсади. Давлатимиз 
раҳбари маҳалладаги “гулнора Матқулобод 
бодомлари” корхонаси фаолияти билан та-
нишди. Корхона 11 та маҳалладаги 500 дан 
ортиқ хонадонларга бодом тарқатиб, сотувга 
тайёрлатади. Бир кунда 3 тоннагача маҳсулот 
қайта ишланади. ҳозирда пўсти юмшатилган 
мазали бодомлар пойтахтимиз ва вилоятлар-
га етказиб берилмоқда. Тадбиркор аёл энди 
уни экспорт қилишни режалаштираётганини 
айтди.

Президентимиз тадбиркор ва касаначи 
аёллар билан самимий суҳбатлашди. Ташаб-
бускорлиги ва меҳнатсеварлиги, ислоҳот-
ларга камарбаста бўлиб, хотин-қизларни 
ишли қилаётгани учун уларга миннатдорлик 
билдирди.

Маҳалла бюджетида 83 миллион сўм бор. 
Кўчалар обод, хонадонлар саранжом-са-
ришта...

ҚаҲрамон ўзБеК аЁлИнИнг 
ҲаЁТ маКТаБИ...
фарғонанинг матонатли, жасоратли киши-

лари, ҳунармандлари-ю, фермер ва деҳқон-
лари ҳақида сўз кетганда юртдошларимиз 
хаёлида  биринчилар қаторида Ўзбекистон 
Қаҳрамони, Олтиариқ фарзанди лола Муро-
това гавдаланишига шубҳа йўқ. 

Тириклик чоғида ўз мактаби, меҳнати ва 
тажрибаси билан ном қозонган ўзбек аёли бу 
оламни тарк этгандан кейин ҳам эъзоз ланади. 
Қаҳрамон аёл номидаги қишлоқ хўжалигига 
ихтисослашган касб-ҳунар мактаби очилди.

лола Муротова Ўзбекистон Қаҳрамони, 
Ўзбекистон Республикасида хизмат кўрсатган 
қишлоқ хўжалиги ходими, “Эл-юрт ҳурмати” 
ва “фидокорона хизматлари учун” орденлари 
соҳибаси бўлган. Бутун умрини шу соҳага 
бағишлаб, катта муваффақият ва ҳурмат 
қозонган. Ўзбек аёлининг нималарга қодир-
лигини кўрсатган бўлса-да, жуда камтар ва 
соддадиллиги билан меҳр қозонган аёл фи-
докорлиги, меҳнатсеварлиги билан юртимиз 
ривожи ва ободлигига катта ҳисса қўшган. 
Мактаб эса ана ўша бой тажрибани ёшлар-

га етказиш, қишлоқ хўжалигида ўрта бўғин 
кадр ларини тайёрлаш мақсадида ушбу таълим 
даргоҳи ташкил этилди.

Давлатимиз раҳбари бу ерда яратилган 
шароитларни кўздан кечирди.

Касб-ҳунар мактаби 480 ўринга мўлжал-
ланган бўлиб, унда бошланғич профессионал 
таълим босқичида кадрлар тайёрланади. 
Ўттиздан ортиқ аудиториялар, еттита лабо-
ратория, компьютер хоналари, фаоллар зали 
ва музей барпо этилган. Шунингдек, 150 
ўринли турар жой, спорт зали, мини-футбол 
майдончаси, устахона, иссиқхона ва машғу-
лотлар учун автодром ўқувчилар ихтиёрида 
бўлади. 

Муассасага умумтаълим мактабларининг 
9-синфини битирганлар ўқишга қабул қили-
нади. Ўқув жараёни бошланғич профессионал 
таълим дастурлари асосида, амалиёт билан 
боғлиқ ҳолда олиб борилади. 

ҲаловаТга БерИлсаК, 
юТҚазамИз
Камбағалликка қарши курашиш. Ўтган 

йиллар давомида бу борада тизимли ишлар 
қилиняпти. Тўғри, натижалар сезиларли, 
аммо етарли эмас. Кўп иш қилинди, ишсиз ва 
муҳтожларга банк-молия орқали кўмаклашиш 
йўлга қўйилди. Энди янгича ёндашувга эҳти-
ёж сезилаяпти.

Давлатимиз раҳбари фаоллар йиғилишида 
буни Боғдод тумани мисолида таҳлил қилиб, 
тизим такомиллаштирилишини айтди.

Президент таъбири билан айтганда, кам-
бағал деб қанча нафақа тўлаганимиз билан, 
иш топиб берилмаса, яна ижтимоий ёрдамга 
қайта-қайта келаверади, боқимандалик ку-
чайиб бораверади. Шу боис энди камбағал-
ликни қисқартириш ва ижтимоий ҳимоя бир 
тизимда бўлади. Бошқарув эса ижтимоий 
ҳимоя агентлиги зиммасига юклатилган.

Муаммолар таҳлил қилиниб, тадбиркор-
ликни ривожлантиришга оид таклифлар 
билдирилган фаоллар йиғилишида кўплаб 
рақамлар санаб ўтилди.  иқтисодиётини 
ривожлантириш бўйича устувор вазифалар 
муҳокама қилинди.

Қувасойдаги фойдаланилмайдиган яйдоқ 
жойларда яратилган интенсив боғ, Марғилон-
да қурилиши режалаштирилаётган массив, 
умуман, вилоятнинг ҳар бир ҳудудида амалга 
оширилаётган бунёдкорликлар эътибордан 
четда қолмади. Қайсидирига бориб кўрилган 
бўлса, бошқалари рақамларда таҳлил қилин-
ди.

Таъкидлаш жоизки, давлат раҳбари берган 
топшириқлар амалга ошса, манзиллар обод 
бўлаверади. Янги уйлар қурилиши оилалар-
га бахт ва қувонч улашса, янги иш ўринлари 
унинг мустаҳкамлиги, яхши орзу-ниятларнинг 
бошланишига туртки беради. Бир-бирига 
занжир каби боғланган ҳаёт симфонияси ана 
шундай ширин ташвишлар билан янада ёқим-
ли тус олади.

зилола уБайДуллаева,
“ўзбекистон овози” мухбири.

буЮК Тамаддунга ВоРиСлиК:
буРч Ва маСъулиЯТ

qadriyat

– сизнингча, мамлакатимизда 
ўзбекистон заминининг Ислом 
цивилизацияси ривожига қўш-
ган ҳиссасини ўрганиш ва тарғиб 
этишга нима сабабдан бу қадар 
жиддий эътибор қаратилмоқда?

– Дарҳақиқат, аждодларимиздан 
бизга етиб келган бой маданий ме-
росни асраб-авайлаш, ўрганиш ва 
уни оммалаштириш бўйича кейинги 
йилларда муҳтарам Президентимиз 
Шавкат Мирзиёев ташаббуслари би-
лан кенг кўламдаги ишлар амалга 
оширилмоқда.

Хабарингиз бор, Президентимиз 
2017 йил сентябрь ойида БМТ Бош ас-
самблеясининг 72-сессиясида сўзла-
ган нутқида ҳам жаҳон жамоатчилиги-
га ислом динининг асл инсонпарвар-
лик моҳиятини етказишни энг муҳим 
вазифа сифатида эътироф этган эди. 
“Биз муқаддас динимизни зўравон-
лик ва қон тўкиш билан бир қаторга 
қўядиганларни қатъий қоралаймиз ва 
улар билан ҳеч қачон муроса қила ол-
маймиз. ислом дини бизни эзгулик ва 
тинчликка, асл инсоний фазилатларни 
асраб-авайлашга даъват этади”, деган 
эди Президентимиз ўзининг тарихий 
маърузасида. Бугун бу фикр қанчалик 
ҳаққоний экани жаҳон миқёсида ўз 
исботини топмоқда.

...30 июнь куни Бирлашган Мил-
латлар Ташкилотининг Бош котиби 
Антониу гутерриш мамлакатимизга 
ташрифи чоғида Ўзбекистондаги ис-
лом цивилизацияси марказида бўлиб, 
бу ерда олиб борилаётган бунёдкор-
лик ишлари билан яқиндан танишди. 
Мамлакатимизда маданий меросни 
асраб-авайлаш ва тарғиб қилишга 
қаратилаётган эътиборга юқори баҳо 
берди.

БМТ Бош котиби Антониу гутер-
риш бу ерда барпо этилаётган беқиёс 
маърифат масканининг келгусидаги 
фаолияти билан қизиқди, ташриф 
жараёнида бугунги Ўзбекистон та-
раққиёти, унинг Марказий Осиё мин-
тақасидаги бирлаштирувчилик роли 
ҳақида тўхталиб, Бутунжаҳон маданий 
меросини асраб-авайлашга қўшаётган 
ҳиссаси учун Ўзбекистон раҳбариятига 
миннатдорлик билдирди.

“Афсуски, сўнгги йилларда дунёда 
исломофобиянинг турли кўринишлари 
билан тўқнаш келмоқдамиз, - деди 
Антониу гутерриш. - Бу бизни қаттиқ 
ташвишга солмоқда. Ана шундай бир 
пайтда мамлакатингиз раҳбари бош-
чилигида катта илмий- маърифий му-
ассасанинг барпо этилиши, исломнинг 
асл мазмун-моҳиятини ифодалашга 
ҳаракат қилиниши жуда улуғ ишдир”.

Ана шу эътирофнинг ўзиёқ мам-
лакатимиз раҳбари етти йил аввал бу 
борада энг одилона йўлни танлагани 
яна бир карра исботини топди.

– Бугун Ислом цивилизацияси 
марказининг олдига қўйилган ва-
зифалар нималардан иборат?

– Таъкидлаш жоизки, ўз миллий 
тарихи ва маданиятига, интеллектуал 
ва маънавий салоҳиятга чуқур ҳурмат 
билан ёндашиш, уни асраб-авайлаш 
ва бойитиш, ёш авлодни миллий ва 
умуминсоний қадриятлар руҳида 
тарбиялаш жаҳондаги ҳар бир давлат 
ва жамиятнинг моддий ва маънавий 
тараққиётида ҳал қилувчи ўрин эгал-
лайди.

Шарқ Уйғониш даври - Мусулмон 
Ренессанси давомида бугунги Ўзбеки-
стон заминидан етишиб чиққан буюк 
аллома ва мутафаккирларнинг жаҳон 
илм-фани ва маданияти, муқаддас 
ислом дини ривожига қўшган бебаҳо 
ҳиссаси дунё илмий жамоатчилиги то-
монидан ҳақли равишда тан олинган.

Ўрта асрларнинг илк даврида улуғ 
аждодларимиз томонидан математика, 
астрономия, физика, кимё, геодезия, 
фармакология, тиббиёт каби аниқ 
фанлар билан бирга, тарих, геогра-
фия, фалсафа, маданият ва санъат, 
архитектура соҳаларида яратилган 
буюк илмий ғоя ва кашфиётлар жаҳон 
илм-фани ва цивилизацияси ривожида 
кескин бурилиш ясаган. Аммо, ана 
шу бетакрор илмий мероснинг барча 
қатламлари ҳали тўлиқ ўрганилмаган 

ва ўз тадқиқотчиларини кутмоқда. 
Биргина мамлакатимиз китоб фондла-
рида сақланаётган 100 мингдан зиёд 
қўлёзма асарлар ҳам шундан далолат 
беради.

 2017 йилнинг 23 июнь куни 
муҳтарам Президентимизнинг “Ўзбе-
кистон Республикаси Вазирлар Маҳка-
маси ҳузурида Ўзбекистондаги ислом 
цивилизацияси марказини ташкил 
этиш чора-тадбирлари тўғрисида”ги 
қарори қабул қилиниши эса бу маса-
лада қўйилган энг улуғ қадамлардан 
бири бўлди.

Қарор эълон қилиниши билан Ўз-
бекисондаги ислом цивилизацияси 
марказини барпо этиш бўйича кенг 
кўламли ишлар бошланди. Марказ 
биноси учун пойтахтимизнинг ҳазра-
ти имом мажмуасига ёндош ҳудуддан 
қарийб 10 гектар ер ажратилди. Уч 
қаватли марказ қадимий мадрасала-
римиз услубида қурилмоқда.

Шу пайтга қадар муҳтарам Прези-
дентимиз етти маротаба ҳазрати имом 
мажмуасида барпо этилаётган ислом 
цивилизацияси марказига ташриф 
буюриб, бу ердаги лойиҳалаш ва қу-
рилиш ишлари билан танишди. Айни 
пайтга қадар марказ фаолиятини та-
комиллаштириш бўйича 13 та меъёрий 
ҳужжат, жумладан, 5 та Президент 
қарори, 5 та ҳукумат қарори эълон 
қилинди.

2018 йил 15 июнь куни давлатимиз 
раҳбари шахсан ислом цивилиза-
цияси маркази пойдеворига рамзий 
тамал тоши қўяркан, «бу марказни 
қуришдан мақсад ислом маърифати-
ни ўрганиш, боболаримизнинг буюк 
меросини авваламбор халқимизга, 
дунё ҳамжамиятига етказишдир. Худо 
хоҳласа, ҳамма саъй-ҳаракатларимиз 
ёшлар таълим-тарбиясига, илм-фанга, 
маданиятга, тинчлик-осойишталикка 
замин яратади», деган эди.

ислом дини ривожига улкан ҳисса 
қўшган имом Бухорий, имом Терми-
зий, ҳаким Термизий, Абу Мансур 
Мотурудий, Абу Муин насафий, Қаф-

фол Шоший, Абдулхолиқ ғиждуво-
ний, нажмиддин Кубро, Бурҳониддин 
Марғиноний, Баҳоуддин нақшбанд, 
Хожа Аҳрор Валий каби алломалар-
нинг меросини илмий асосда чуқур 
тадқиқ этиш, жаҳон илм-фани тари-
хида ўчмас из қолдирган Муҳаммад 
Хоразмий, Аҳмад фарғоний, Абу наср 
форобий, Абу Райҳон Беруний, Абу 
Али ибн Сино, Маҳмуд замаҳшарий, 
Мирзо Улуғбек, Али Қушчи каби 
олим ва мутафаккирлар меросининг 
тарихий ва замонавий цивилизация 
тараққиётидаги ўрни ва аҳамиятини 
ўрганиш, Алишер навоий, заҳириддин 
Муҳаммад Бобур, Камолиддин Беҳзод, 
Маҳмуд Музаҳҳиб сингари мумтоз ада-
биёт ва санъат намояндалари ижоди-
нинг инсонпарварлик моҳиятини очиб 
бериш марказнинг асосий вазифала-
ридан саналади.

Айни пайтда Президентимизнинг 
тегишли қарорлари асосида марказ 
ҳузурида имом ал-Бухорий, имом 
ат-Термизий, Абу Мансур Мотури-
дий илмий-тадқиқот марказлари ҳам 

фаолият олиб бормоқда. Ушбу му-
ассасаларда ҳам буюк алломалар ва 
уларнинг издошлари меросини чуқур 
ўрганиш ҳамда кенг тарғиб қилиш, 
миллий-диний қадриятларимизни 
асраб-авайлаш ва ривожлантириш, шу 
асосда ёш авлодни эзгу умуминсоний 
ғоялар руҳида тарбиялаш, уларда 
маънавий ва маърифий қарашлари-
мизга ёт бўлган зарарли таъсирларга 
қарши мафкуравий иммунитетни ку-
чайтириш бўйича сезиларли ишлар 
амалга ошириб келинмоқда.

– сиз ўзбекистондаги Ислом 
цивилизацияси марказига раҳбар 
этиб тайинланганингиздан бери 
орадан бир ойдан кўпроқ вақт 
ўтди. ана шу қисқа вақт ичида 
нима ўзгаришлар рўй берди?

– Албатта, тан олиш керак, мар-
каз ташкил этилганидан бери ўтган 
етти йил давомида унинг фаолият 
йўналиш ларини белгилаш, концеп-
циясини яратиш устида бир қатор 
ишлар қилинган. Аммо, бу ташаб-
буслар фақат 60-70 кишилик жамоа 
доирасида қолиб кетмаслиги керак. 
Мамлакатимизда шу соҳага алоқадор 
ўнлаб, юзлаб олимлар, тадқиқотчилар 
иш олиб боради. Энг аввало, марказ 
фаолиятини жонлантириш, бу борада 
бошқа ташкилотларда ишлайдиган, 
аммо соҳадан хабардор олим ва мута-
хассисларни ҳам ана шу хайрли ишга 
жалб қилишни лозим топдик.

Ўтган ойда даставвал Тошкент 
шаҳри, кейинчалик мамлакатимиз 
миқёсида “Ўзбекистондаги ислом ци-
вилизацияси маркази: кеча, бугун, 
эртага” мавзусидаги уч кунлик семи-
нар-кенгаш ўтказилди. Унда марказ 
ходимлари томонидан шу пайтга қа-
дар бажарилган ишлар, келгусидаги 
режалар муҳокама қилинди.

3-4 июль кунлари Тошкентда Ўз-
бекистондаги ислом цивилизацияси 
маркази ташаббуси билан ўтказилган 
“Буюк аждодлар мероси – III Ренес-
санс пойдевори” Биринчи олимлар 
форуми ҳам ана шундай улуғвор ғоя-
лар рўёбига бағишланди, дейиш мум-
кин. икки кун давомида юртимизнинг 
турли ҳудудларидан, илмий-маърифий 
марказларидан экспертлар, олим 
ва мутахассисларни чақириб, мана 
шу йирик анжуманни ўтказдик. 500 
га яқин шарқшунос, тарихчи, қуръ-
оншунос ва санъатшунос олимлар, 
тадқиқотчи ва экспертларни қамраб 
олган форумда Ўзбекистон ислом 
цивилизацияси марказининг мақсад 
ва вазифалари, келгуси режалари, 
ҳамкорликда амалга ошириладиган 
лойиҳалар муҳокама қилинди.

форумда олимлар ислом цивили-
зация марказининг илмий-тарихий 
концепцияси ҳамда унинг таркибидаги 
музей экспозициясини шакллантириш-
га бағишланган 50 дан ортиқ маъруза-
ларни тинглаб, 600 га яқин таклиф ва 
мулоҳазаларини билдирдилар.

– Бу таклифлар орасида қайси-
лари бевосита марказ фаолиятини 
ривожлантириш учун самара бе-
риши мумкин?

– ҳар бир таклиф, мулоҳаза 
иштирокчилар ҳукмига ҳавола қи-
линди. Масалан, имом ал-Бухорий 
илмий-тадқиқот марказида инноваци-
он музей ташкил қилиш таклифи кўп-
чиликда катта қизиқиш уйғотди. Тан 
олиш керак, қўлимизда бевосита имом 
ал-Бухорий даврига оид бирор бир 
тарихий экспонат мавжуд эмас. Аммо, 
бугунги инновациялар, ахборот техно-
логиялари ёрдамида музейга ташриф 
буюрувчиларни имом Бухорий яшаган 
давр ва муҳитга олиб кириш мумкин. 
Бу тажрибадан дунёнинг қатор му-
зейлари фойдаланмоқда. интернет, 
ижтимоий тармоқлар, мультимедиа 
маҳсулотлари даврида бундай услуб 
хорижлик меҳмонларни, ёш авлод ва-
килларини бефарқ қолдирмайди. Улар 
махсус “вақт капсуласи” ёрдамида 
бундан бир неча аср аввалги даврга 
саёҳат қилиш баробарида, ўша пайтда 
юз берган иккита Ренессанс жара-
ёнлари, буюк аждодларимиз амалга 
оширган ихтироларга визуал тарзда 
гувоҳ бўладилар.

Бундан ташқари,  Оқсарой, 
Шоҳи-зинда, Регистон, гўри Амир син-
гари тарихий мажмуаларимизда ауди-
визуал экспозициялар, 3D ўлчамидаги 
видеоконтентларни томошабинларга 

тақдим этиш бўйича ҳам таклифлар 
билдирилди.

“Ўзбекистон обидаларидаги би-
тиклар” лойиҳасининг интерактив 
талқинини яратиш ҳам кўпчилик томо-
нидан маъқулланди. ислом цивилиза-
цияси марказида ташкил қилинадиган 
Қуръон зали бўйича ҳам турли таклиф 
ва мулоҳазалар билдирилди. Бу ерда 
ислом маданиятининг нодир намунаси 

- “ҳазрати Усмон мусҳафи” билан бир-
га дунёдаги энг нодир Қуръон қўлёз-
малари факсимиль нусхаларини жой-
лаштириш, залда Қуръони каримнинг 
мунтазам жонли ва аудио-қироатини 
ташкил қилиш, Қуръони каримнинг 
нозил қилиниши, юртимиздаги нодир 
мусҳаф қўлёзмалари тарихи билан 
боғлиқ видеороликларни намой-
иш қилиш, болалар ва ёшлар учун 
алоҳида контентлар яратиш юзасидан 
билдирилган таклифлар ҳам қизғин 
қўллаб-қувватланди. 

– Бу масалада хорижлик таш-
килотлар ва мутахассисларнинг 
ҳам таклиф-мулоҳазаларини ўр-
ганиш фойдадан холи бўлмасди...

– чиндан ҳам, эндиликда бу йўна-
лишда хорижлик олимлар, йирик му-
зей ва кутубхоналар раҳбарлари, дунё 
миқёсидаги кучли мутахассисларнинг 
ҳам фикр ва мулоҳазаларини ўрганиш 
долзарб аҳамият касб этаётир.

Шу билан бирга, маҳаллий ва чет 
эллик мутахассисларни кенг жалб эт-
ган ҳолда, илмий-тадқиқот ишларини 
йўлга қўйиш, Мусулмон Ренессанси 
даврида илм-фан, маданият ва санъ-
ат, меъморлик ривожи тўғрисидаги 
кенг қамровли маълумотлар бериш, 
динлараро ва цивилизациялараро 
мулоқотни самарали йўлга қўйиш 
мақсадида юнеСКО, АйСеСКО каби 
халқаро ташкилотлар билан яқин 
ҳамкорлик алоқалари ўрнатиш, 
диний таълим муассасаларига ил-
мий-тадқиқот ва ўқув-услубий ма-
салаларда ҳамда ўқитувчи ва диний 
ходимларнинг малакасини ошириб 
боришда амалий ёрдам кўрсатиш 
ҳам марказнинг асосий вазифалари 
қаторидан жой олган.

Айни пайтга қадар марказ хорижий 
илмий-тадқиқот муассасалари билан 
40 дан зиёд ҳамкорлик меморандуми 
имзолаган.

Я қ и н д а  Б и р л а ш г а н  А р а б 
Амирлик ларининг “ҳидоя” ашаддий 
экстремизмга қарши кураш маркази 
раиси, доктор Али Рошид ан-нуай-
мий бошчилигидаги делегация мам-
лакатимизга ташриф буюрди. Деле-
гация вакиллари 27 июнь куни ис-
лом цивилизацияси марказида олиб 
борилаётган қурилиш ва бунёдкор-
лик ишлари билан яқиндан таниш-
дилар. “ҳидоя” маркази раиси икки 
мамлакат ўртасида ислом маданий 
меросини чуқур ўрганиш, муқаддас 
динимизнинг инсонпарварлик ғоя-
ларини кенг миқёсда тарғиб этиш 
борасида ҳамкорликни кучайтириш 
бўйича ўз таклифларини билдирди. 
Бундан ташқари, Саудия Арабисто-
ни қироллиги, франциянинг мамла-
катимиздаги элчихоналари вакил-
лари ҳам марказимизда бўлиб, бу 
ерда амалга оширилаётган ишларни 
юқори баҳолашди, ўз фикрлари ва 
мулоҳазаларини билдиришди.

Жорий йилнинг август ойида Тош-
кент ва Самарқанд шаҳарларида ўти-
ши кўзда тутилган “Ўзбекистон мада-
ний мероси - Учинчи Ренессанс асоси” 
мавзусидаги халқаро конгрессни ҳам 
айнан ислом цивилизацияси маркази 
фаолиятини такомиллаштириш, мар-
каз фондини бойитиш, келгусидаги 
вазифаларни аниқ белгилаш, халқаро 
ҳамкорлик кўламини кенгайтиришга 
бағишламоқчимиз. Ушбу конгрессда 
хорижлик меҳмонлардан музейла-
римиз фондини бойитиш, янги ил-
мий йўналишлар бўйича фикрлар, 
таклифлар, мулоҳазалар олинади ва 
келгусида улардан самарали фойда-
ланилади.

Дарҳақиқат, Ўзбекистонга ке-
ладиган ҳар бир меҳмон, олим ёки 
сайёҳ ушбу марказ фаолияти, ундаги 
тарихий экспонатлар, артефактлар 
билан танишиб, муассаса ходимла-
ри билан мулоқот қилиш асносида 
энг аввало муқаддас динимизнинг 
туб мазмун-моҳиятини, унинг турли 
хил бузғунчи ғоялар, зўравонлик ва 
экстремизмга алоқаси йўқлиги, ак-
синча, ислом жаҳон тарихида беқиёс 
ўзгаришлар ясагани, улкан цивили-
зацияларни юзага келтирганини, ва 
бунда албатта бизнинг ватандошла-
римиз катта ҳисса қўшганини англаб 
етиши лозим.

– мазмунли суҳбат учун ташак-
кур!

рустам жаББоров 
ёзиб олди.

сИр Эмас, ваТанИмИзнИнг ТурлИ ДаврларИДа 
жаҲоншумул цИвИлИзацИялар, йИрИК ИмПерИялар, 
Ҳавас ҚИлса арзИгулИК шаҲарлар ва БеБаҲо 
меъморИй оБИДалар вужуДга Келган. айнИҚса, 
БуюК ажДоДларИмИз ҚолДИрган БеБаҲо маДанИй 
мерос ДурДоналарИ Бугун нафаҚаТ юрТИмИзДа, 
БалКИ ДунЁнИнг ТурлИ нуҚТаларИДа, ХорИж 
ТўПламларИ, жамғармаларИ, КуТуБХона ва 
музейларИДа саҚланмоҚДа. ана шу БеБаҲо 
мероснИ ТаДҚИҚ ЭТИшга ҚараТИлаЁТган ЭъТИБор, 
Бу йўналИшДа амалга ошИрИлаЁТган Ишлар 
ХусусИДа ўзБеКИсТонДагИ Ислом цИвИлИзацИясИ 
марКазИ ДИреКТорИ фИрДавс аБДуХолИҚов БИлан 
суҲБаТлашДИК.

» 2017 йИлнИнг 
23 Июнь КунИ 
муҲТарам 
ПрезИДенТИмИзнИнг 
“ўзБеКИсТон 
ресПуБлИКасИ 
вазИрлар 
маҲКамасИ ҲузурИДа 
ўзБеКИсТонДагИ 
Ислом 
цИвИлИзацИясИ 
марКазИнИ 
ТашКИл ЭТИш 
чора-ТаДБИрларИ 
ТўғрИсИДа”гИ 
ҚарорИ ҚаБул 
ҚИлИнИшИ Эса 
Бу масалаДа 
ҚўйИлган Энг улуғ 
ҚаДамларДан БИрИ 
БўлДИ.

бердиев

мусаввИрДан чИҚҚан раИс
Ўшанда 1966 йилнинг саратони охирлаб 

бораётган эди. етуклик шаҳодатномасини 
олиш арафасида турган имомқулни падари 
бузруквори йўқлаб қолди.

– Биласан, авлодимизнинг ўзига хос анъ-
анаси бор. Кўпдан бери кузатаман, мустақил 
ишнинг бошини тутишга тайёрланиб юрибсан. 
Қароринг қатъий бўлса, мен розиман, болам...

Отанинг сўзлари сабаб бўлди чоғи, 
имомқул Бердиев Жиззах (ҳозирги Шароф 
Рашидов) туманининг Ўсар ҳотамов номли 
жамоа хўжалиги аъзолари қаторига қўшилди. 
Кўп ўтмай лавозимини ўзгартиришди, у без-
овчи рассом сифатида ишлай бошлади.

Ёш мутахассис астойдил ишлади. Бил-
маганларини сўраб ўрганди. Клуб мудири, 
“Жиззахшартномасавдо” вилоят ҳудудий 
бошқармаси, “Жиззахулгуржибиржасавдо” 
акциядорлик жамиятида кечган йиллар беҳу-
да кетмади.

Воқеалар ривожи бир кунда ўзгарди. 
имомқул Бердиев Жиззах туманидаги “Қанг-
ли” маҳалла фуқаролар йиғини раиси этиб 
тайинланди.

– Тўғрисини айтсам, ўшанда шошиб қол-
гандим, – дейди суҳбатдошимиз. – Ахир ўттиз 
йилдан кўпроқ бутунлай бошқа соҳаларда 
меҳнат қилдим.

Янги раҳбар олдига ҳудудда ишчан ва-
зиятни яратиш вазифаси қўйилди. Ўзи ҳам 
ҳаммаси хамирдан қил суғургандек осон кеч-
маслигини тушуниб турарди.

“Хўш, нима қилиш керак?” Бу савол йиғин-
да ташкил этиладиган мулоқотларнинг бош 
мавзусига айланди. нуронийлар, меҳнат 
жамоалари мутасаддилари фикрига қулоқ 
солинди. йиғинга одамлар билан ишлашга 
лаёқатли кадрлар жалб этилиши диққат мар-
казига қўйилди.

Маҳалла аҳли ҳам қараб турмади. Раис ва 
унинг жамоасидан ёрдамини аямади. 1999 
йилда имомқул Бердиев халқ депутатлари 
Жиззах тумани Кенгаши депутати этиб сай-
ланди. Халқ вакили бу ишончни оқлаш ҳақи-
да кечаю кундуз ўйлади.

Тан олиш керак, ҳудуд мустақилликнинг 
илк йилларида вилоят ва мамлакатда нотинч-
лиги билан танилган эди. имомқул Бердиев 
маҳаллий Кенгашнинг қонунийлик, ҳуқуқ-тар-
тибот ва фуқаролар хавфсизлиги масалалари 
бўйича доимий комиссияси раиси сифатида 
ҳуқуқни муҳофаза қилиш идоралари раҳбар-
лари билан кенг жамоатчилик мулоқотини 
йўлга қўйди.

Оилалар, болалар боғчалари, умумтаьлим 
мактаблари, йирик қурилиш, саноат кор-

хоналарида доимий режа асосида ўтказиб 
борилган тадбирлар ижобий самарасини бера 
бошлади. нотинч оилалар, оилавий ажримлар, 
вояга етмаганлар билан боғлиқ жиноятлар 
сони камайди.

Маҳаллий кенгаш депутатининг илғор иш 
тажрибаси аввал туман, кейин эса вилоят ва 
республика миқёсида кенг ўрганилди.

Берди ота ва Санам онанинг қобил фар-
занди берган ваъдасининг устидан чиқди. Бу 
ҳақда раисни қарилик пенсиясига кузатиш 
муносабати билан уюштирилган маросимда 
такрор-такрор айтилди.

ЭшИгИ ҲамИша 
очИҚ ИККИнчИ уй
Вақтнинг тез ўтишини қаранг. Кечагина 

ишнинг этагини тутган ўсмир ҳаш-паш дегун-
ча нуронийга айланиб улгурди. имомқул Бер-
диев собиқ раисга айланганидан сўнг айрим 
тенгқурларига ўхшаб уйда қамалиб олишни 
ёхуд чойхоналарга қатнашни одат қилмади. 
Ўн олти йилдирки, у маҳалла институтининг 
ҳақиқий фидоийлари сафида. Орадан ўтган 
вақтнинг бир лаҳзаси беҳуда кетгани йўқ. 
Кетмайди ҳам. Тиниб-тинчимас Бердиевнинг 
ҳаловат билмаслигини Сангзор воҳаси тан 
олганига анча бўлди.

– Бу инсонни хазинага қиёслайман, – 
дейди Олий Мажлис Қонунчилик палатаси 
депутати, ЎзХДП фракцияси аъзоси Ўрол 
Ўрозбоев. – ҳамиша ёрдамга тайёр туради. 
Билганларини баҳам кўради. ҳар бир сўзида 
беғаразлик  яққол сезилади.

Муқаддимада беназир инсоннинг тасви-
рий санъатга алоқадорлиги ҳақида мухтасар 
тўхталган эдик. Ўша мавзуни давом эттириб, 
имомқул Бердиев ишчи-қишлоқ мухбирлари 
ҳаракатига ҳам олтмиш йилдан кўпроқ вақт 
мобайнида муносиб хисса қўшиб келаётгани-
ни айтсак, асло муболаға бўлмас.

Бир асрдан буён чоп этилаётган “Ўзбе-
кистон овози” газетасининг Жиззах вилояти 
бўйича ўз мухбирлари сифатида барчага та-
ниш бўлган Туроб Мақсуд, ҳайитбой набира-
ев, иброҳим Жонузоқов (барчаларини Аллоҳ 
раҳматига олган бўлсин) имомқул Бердиевни 
салноманинг ҳақиқий ўқувчиси сифатида эъ-
зозлашарди.

ҳамиша ўз фикрига эга бўлган (ҳамма ҳам 
бунга журъат қила олмайди) довюрак инсон 
1990 йилда “Жиззах овози” газетасида “Ёв 
қочса” сарлавҳали мақолани чоп эттириб, 
давлат ва жамоат арбоби Шароф Рашидов 
ҳақидаги ҳақиқатни кўпчиликка етказди. 
газетанинг янги номланиши бўйича таклиф 

бериб, 1-ўринни эгаллади.
Жиззах туманидаги қалдирғоч зиё мас-

канлари ҳисобланадиган 14-мактаб босиб 
ўтган йўл ҳақида ҳикоя қиладиган китоб ёзиш 
масаласи чўзилиб кетган эди. Собиқ ўқувчи 
имомқул Бердиев бу ишни зиммасига олишга 
журъат этди. 2015 йилда саккиз юз саҳифа-
дан иборат “Менинг мактабим” китобини Тош-
кент шаҳрида чоп эттирди. Бебаҳо совғани 
устозларга ва синфдошларига улашди.

Давлатимиз раҳбарининг ички туризмни 
тарғиб этиш борасидаги даъватига ҳам ама-
лий жавоб бериш тўғрисида ўйлади. “Эл-юрт 
ҳурмати” ордени соҳиби,  фермерлик ҳара-
кати асосчиларидан бири Камол Ўрозбоев 
билан ҳамкорликда туман вакилларини Қо-
зоғистондаги Аҳмад Яссавий, Ўзбекистондаги 
Ат-Термизий, Шаҳрисабз ва Шоҳимардон 
ёдгорликлари билан таништирди.

2023 йилда бўлиб ўтган диққатга молик 
сиёсий тадбирларда ҳам имомқул Бердиев 
онги уйғоқ фуқаро ва сайловчи эканини 
амалда тасдиқлади. Мамлакат референдумида 
янги таҳрирдаги Ўзбекистон Конституциясига 
таклифи киритилишига эришди. Муддатидан 
илгари Ўзбекистон Республикаси Президенти 
сайлови жараёнида ҳам олдинги сафларда 
бўлди. Бу куюнчакликни Ўзбекистон Халқ 
демократик партияси фаоллари ҳам алоҳида 
эътироф этди.

ИнсоннИнг ҚИлган яХшИлИгИ 
унуТИлмайДИ
Тумандаги кам таъминланган оилаларни 

уй-жойли, яъни Ватанли қилиш мақсадида 
120 та хонадонни ҳомийлар топган ҳолда, 
ҳашар йўли билан қуриб битказиб, эгаларига 
топширилишида бош-қош бўлди. 

Шу йилнинг ўзида унинг ташаббуси билан 
кам қувватли 2 та трансформатор каттасига 
алмаштирилди. натижада мингга яқин хона-
доннинг электр энергияси таъминоти яхшила-
нишига эришилди.

имомқул ака депутатлик пайтида кам да-
ромадли 30 га яқин оиланинг тўйини ҳамкор 
ва ҳомийлар ёрдами билан ўтказишнинг ҳам 
бошида турди. У кишининг ташаббуси билан 
100 дан ошиқ фуқароларга саломатлигини 
тиклаш учун санаторий ва дам олиш маскан-
ларига йўлланмалар ажратилди.

Унинг жонкуярлиги ва ташкилотчилиги 
билан “Жиззах” мустақил иқтисодий зонаси 
ҳудудида жойлашган маҳалла ёшларининг 
200 нафардан зиёди саноат корхоналарига 
ишлаш учун қабул қилинди.

Мана шу мисоллар имомқул аканинг Халқ 

демократик партияси ғояларига нақадар 
содиқлиги, эл-юрт хизматига, эзгу ишларга 
доим шайлигини англатиб турибди. 

ЭъТИрофнИнг ўзИ КелмайДИ
“Қанғли” маҳалла фуқаролар йиғинида 

айни пайтда 9 минг нафарга  яқин элатдош-
ларимиз истиқомат қилади. Шундан салкам 
60 фоизи ёшлар. У киши раиснинг жамоатчи-
лик асосидаги кексалар ва фахрийлар ишла-
ри бўйича маслаҳатчиси, бир вақтнинг ўзида 
“Кексалар маслаҳатчиси” гуруҳи етакчиси 
ҳисобланадилар.

имомқул Бердиев қарийб минг нафар 
тенг қури билан ишласа-да, ҳамма нарса учун 
ўзини масъул ҳисоблайди.

–  Шунинг учун ҳам бу акани ҳамма яхши 
билади, – деб таъкидлайди сиёсий партия 
фахрийси Парда юлдашев. – Биз тенгдошмиз, 
аммо ундаги иштиёққа очиғи, ҳавасим келади.

Дарҳақиқат, шундай. Ўзбекистон Халқ 
демократик партиясининг ўттиз уч йиллик аъ-
зоси имомқул Бердиев қатъият нима эканини 
амалда кўрсатди. Бу саъй-ҳаракатлари билан 
“Маҳалла еттилиги”га тамал тошини қўйди.

Энг муҳими, Бердиевлар сулоласининг 
вакиллари ҳам имомқул аканинг йўлини тан-
лашди. Бугун халқ хўжалигининг турли тар-
моқларида меҳнат қилаётган зулфия, Раҳима, 
икром, ҳафиза, ҳабиба, илҳом ва Толиб ота-
ларига тортишган. йигирма невара ва ўндан 
ортиқ чеваралар ҳам хайрли ишларни давом 
эттириши шубҳасиз.

“Шуҳрат” медали, II-даражали “Меҳнат 
фахрийси” кўкрак нишони соҳиби имомқул 
Бердиев эса янги режаларни кўзлаяпти.

– Маҳаллий кенгашларга ва қуйи палата-
га ўтказиладиган сайловлар ҳаммамиз учун 
яна бир имтиҳон бўлади, -дейди имомқул 
ака. – Халк вакиллари орасидан партиямиз 
вакилларининг энг муносиблари жой олиши 
керак. Улар Янги Ўзбекистон тараққиёти учун 
камарбаста бўлишади.

етмиш олти ёш остонасида турган, 
умрининг асосий қисмини одамлар ҳаётига 
бағиш лаган имомқул Бердиев сингари закий, 
камтар, нияти доимо беғараз замондошлари-
миз бор экан, кўзланган марралар эгаллани-
ши аниқ.

раҳматулла юнусов,
ўзбекистон журналистлар уюшмаси 

аъзоси.
меҳринисо БоБоева,

ўзбекистон ХДП жиззах вилоят кенгаши 
раисининг ўринбосари.

faxriylar maktabi

яратган ибрат

битта ХОнадОнда яшОвчи 

ДонИшманДларнИнг айТИшларИга ҚараганДа, КаТТа-КИчИККа еТаКчИ Бў-
лИш Ҳаммага Ҳам насИБ ЭТмайДИ. ҚИшлоҚДа яшаБ улғайган ИмомҚул аКа 
БерДИев Бу ИнояТДан БаҲраманД БўлДИ. у ўзИ ТуғИлИБ ўсган, Бугун Ҳам умр-
гузаронлИК ҚИлИБ КелаЁТган “БеКлар” маҲалласИнИ ўзБеКИсТонга ТанИТДИ.

ЭъТИроф ўз-ўзИДан КелмаДИ, алБаТТа. ЭъТИҚоДнИнг соБИТлИгИ, сўз ва Иш-
нИнг БИрлИгИ замонДошИмИз фаолИяТИДа асосИй ўрИннИ ЭгаллаДИ. шу БоИс 
ҚаерДа ИшламасИн, у Бу фазИлаТларга соДИҚ ҚолДИ. усТоз ДаражасИга еТДИ.

Кейинги пайтларда истеъмолчи-
ларни ўйлантираётган ва ташвишга 
солаётган электр энергияси ҳи-
соб-китобига оид тушунмовчилик-
ларга аниқлик киритиш мақсадида 
Энергетика вазирлиги, “ҳудудий 
электр тармоқлари” ва “ҳудудгазтаъ-
минот” АЖ томонидан пресс-тур 
ташкил этилди. Унда ОАВ вакиллари 
электр энергиясини ҳисобга олишни 
автоматлаштириш маркази филиали-
да бўлиб, бу ерда электр энергияси 
истеъмолининг суткалик, ойлик ва 
йиллик назорати юритилишига доир 
маълумотларга эга бўлиш баробари-
да таъминотни яхшилаш юзасидан 
қилинаётган амалий ишлар билан 
яқиндан танишди.

Пресс-тур доирасида матбуот ан-
жумани ўтказилди.

Маълумотларга кўра, бугунги кун-
да “ҳудудий электр тармоқлари” АЖ 
томонидан мамлакат бўйича электр 
энергияси истеъмолчиларига 7,8 
миллиондан ортиқ бир фазали ва уч 
фазали ҳисоблагич ўрнатилган. Шу 
билан бирга, трансформатор пун-
ктларида ҳисоблагичлардан электр 
энергияси тўғрисидаги маълумот-
ларни жамловчи ва узатувчи 92 минг 
262 дона концентратор қурилмаси ва 
85 минг  591 дона баланс ҳисоблагич 
фаолияти йўлга қўйилган. Мазкур 

дастурий таъминот туфайли электр 
энергияси истеъмолининг ишончли 
ҳисоб-китоб механизми шаклланти-
рилиб, энергия манбасидан оқилона 
ва самарали фойдаланишга имкон 
яратилди ҳамда тўлов интизоми мус-
таҳкамланди.   

– Мамлакатимизда ёқилғи бўйича 
тақчиллик мавжуд, – дейди “ҳудудий 
электр тармоқлари” АЖ бошқаруви 
раиси биринчи ўринбосари Алвар 
ғайбуллаев. – Шу сабабли муқобил 
энергиядан фойдаланиш кенг жорий 
қилинмоқда. Бироқ бизда энергетика 
бозори ҳам яхши ривожланмаган. 
Талаб юқори, бироқ таклиф устида 
ишлаш керак. Бугунги кунда бу бо-
рада ишлар жадал олиб борилмоқда.    

Соҳадаги яна бир янгилик шуки, 
1 августдан эътиборан электр энер-
гиясини ҳисоблашнинг янги биллинг 
тизими жорий этилади. ҳозирда 
мазкур тизим синов тарзида Тош-
кент шаҳрининг Яккасарой туманида 
йўлга қўйилган. Амалдаги тизимда 
абонентнинг исм-фамилияси, паспорт 
маълумотлари ва ҳисоб-рақами бўл-
ган бўлса, янги тизимда абонентнинг 
кадастр маълумотлари, битта одам 
номида нечта ҳисобрақами борлиги 
каби маълумотлар жамланади.  Янги 
тизимда мониторинг ишларини олиб 
бориш мақсадида истеъмолчининг 

шикоят ва таклифлари, уларнинг 
сони ҳам ёзиб борилади. 

Тадбирда, айниқса, журналист-
ларни электр энергияси ва табиий 
газ  бўйича табақалаштирилган 
тариф, хусусан, 200 киловатт соат 
элекр энергиясига тенг ижтимоий 
норманинг белгиланиши қайси омил-
ларга асослангани, бир хонадонда 
бир нечта хўжалик истиқомат қилиши 
қай тарзда инобатга олингани маса-
ласи кўпроқ қизиқтирди.   

– Албатта, бу табақалаштирилган 

тариф ҳар томонлама ўрганилган, 
– дейди А. ғайбуллаев. – Жумла-
дан, Вазирлар Маҳкамаси ҳузурида 
идоралараро тариф комиссияси фа-
олият юритади ва мазкур ташкилот 
тарифларни белгилайди. Бизнинг 
ташкилот ижрочи орган ҳисобланади. 
Демак, 200 киловатт соат норма ўз-ў-
зидан қабул қилинмаган. Мутахас-
сислар кўриб чиққан. Бунда ишлаб 
чиқарилаётган электр энергияси ва 
барча эҳтиёжлар ўрганилиб, янги 
тарифлар белгиланган. Таҳлиллар 

шуни кўрсатмоқдаки, ўтган ойда 71 
фоиз аҳоли 200 киловатт соатгача 
электр энергиясини истеъмол қилган. 

Маълумки, битта кадастрга битта 
ҳисобрақами берилади. Бироқ айрим 
хонадонларда бир кадастр асосида 
тўрттагача оила мавжуд. Бундай 
хонадон 200 кВт/соат эмас, 800 
киловатт соат электр энергиясини 
ишлатади. Айни кунларда биз бир 
хонадонда истиқомат қилаётган бир 
нечта оилаларга ижтимоий нормани 
белгилаш масаласида таклифлар 
билдирганмиз.

Шунингдек, истеъмолчилар то-
монидан элекромобиллар бўйича 
ҳам қўшимча ҳисобрақами сўралган. 
чунки истеъмолчи кундалик эҳтиёжи 
учун ва электромобиль учун алоҳи-
да тўлов бўлишини истайди. Шу ва 
бошқа ҳолатлар бўйича ижтимоий 
ҳимоя миллий агентлиги билан бир-
галикда ишлаяпмиз. Уларда реестр 
бор: ким қанақа ижтимоий ҳимояга 
муҳтож. ҳар ойнинг бешинчи сана-
сида Агентликка бу ҳақида маълу-
мотлар тақдим этаяпмиз. Яқинда бу 
масалалар бўйича ҳам ечим бўлиши 
кўзда тутилмоқда.

Тоштемир ХуДойҚулов,
“ўзбекистон овози” мухбири.

кўп оилаларнинг ҳар бирига электр истеъмоли бўйича алоҳида ҳисобрақам очилади

Маълум бўлишича, кунчиқар 
юртнинг темирйўллари раҳбарияти 
узоқ ва оммалашмаган йўналиш 
бўйлаб поезд қатновини тўхтатиш 
ҳақида қарор қабул қилади. Би-
роқ Ками-Сиратаки станциясида 
ўқувчи қиз яшаши аниқлангач, бу 
йўналишда поезд ҳаракати қисман 
тикланади. Шундай қилиб, мазкур 
станцияда поездлар кунига икки 
марта – ўқувчи қизни мактабга 
олиб кетиш ва олиб келиш учун 
тўхтайди. Айни шу йили қиз мак-
табни битиргач, станция фаолияти 
ҳам тугатилади.

Таълимга, болаларга юксак 
эътиборнинг бу намунаси ҳа-
ли-ҳамон халқаро доираларда 
эътироф этилади, ибрат қилиб 
кўрсатилади. илм-фанда, мада-
ниятда пешқадам бўлган Япония-
нинг қудрати негизларини ундаги 
таълим-тарбиянинг мукаммаллиги 
ва самарадорлиги билан боғлай-
дилар. 

Дарҳақиқат, бугунги мураккаб 
ва таҳликали замонда ўз кела-
жаги ҳақида қайғурган давлат 
ва жамият борки, ягона нажот-
ни таълим-тарбияда кўрмоқда. 
Мамлакатнинг стратегик ресурси 
ҳисобланган болаларнинг ман-
фаатини ҳамма нарсадан устун 
деб билмоқда. Ўзбекистон ҳам 
инчунун. 

“Таълим-тарбия – бу бизнинг 
келажагимиз, ҳаёт-мамот масала-
си. Шу боис бу соҳадаги ислоҳот-
ларни кечиктиришга ҳаққимиз 
йўқ”, дея давлатимиз раҳбари 
мактаб таълимини сифат босқи-
чига олиб чиқиш фақат тегишли 
вазирликнинг эмас, барчанинг 
иши эканига урғу бериб келиши 
бежиз эмас. Тараққиётга эри-
шиш, олдимизга қўйган ялпи ички 
маҳсулот ва экспорт ҳажмини 
карра-карра ошириш, саноатни, 
ахборот технологияларини жадал 
ривожлантириш, давлатни, халқни 
бой қилишдек улкан марралар ил-
дизи мактаблар  билан туташдир. 
зотан, бугун мактабларда сабоқ 
чиқараётган эртамиз эгалари тим-
солида мамлакатимиз тақдирини 
кўрамиз.

ФаŠат япОнлар 
бОлапарвар 

эмас
Бугун бола ҳуқуқлари ва 

манфаатларини кафолатлашда 
Скандинавия давлатлари етак-

чи ўринда экани, болани чин 
маънода етук шахс қилиб тар-
биялашда японларнинг тутуми 
нақадар натижадорлигини ин-
кор этмаймиз. ҳавас қилади-
ган, намуна оладиган жойлари 
кўп. Шу билан бирга халқимиз 
тийнатидаги болажонлик бу-
гунга келиб давлатимиз олиб 
бораётган ижтимоий сиёсатга 
омухта бўлиб, сингиб кетганини 
ҳам фахр билан айта оламиз. 
Болапарварлик, яъниким, бола-
ларни ҳар қандай вазиятда ва 
ҳар томонлама ҳимоя қилиш, бу 
борада миллий, умуминсоний 
қадриятларни амалиётга татбиқ 
этиш қонун ҳужжатларимизда 
ҳам, давлатни ривожлантириш 
дастурларида ҳам, ҳатто жами-
ят ҳаётига дахлдор ташаббус ва 
ғояларимизда ҳам ўз инъикоси-
ни топаётгани ҳақиқат-ку ахир! 
Қайси жабҳани олиб қараманг, 
унинг истиқболини белгилашда 
айнан ўсиб келаётган авлод 
– болалар манфаати нуқтаи 
назаридан ҳақчил ёндашувлар 
мавжудлигини кўрамиз. 

Ўзбекистон Халқ демократик 
партияси ҳам ривожланишда 
ижтимоий устуворликка урғу 
бериб, жумладан, таълимда 
тенгликни таъминлаш орқали 
болаларнинг конституциявий 
ҳуқуқларини кафолатлаш йў-
лида муҳим ташаббусларни 
илгари суриб келмоқда. Ана 
шундай ташаббуслардан бири 
– бу мактаб ўқувчилари жамоат 
транспортининг барча турла-
ридан бепул фойдаланишини 
ташкил этиш билан боғлиқ.

Тўғри, бу ташаббусни рўёбга 
чиқариш давлат учун осон кеч-
маслиги бир қарашдаёқ рўйи 
рост кўринади. Айниқса, оқибат-
ларини олдиндан прогноз қилиш 
мушкул бўлган ҳозирги глобал 
иқтисодий силсилалар даврида. 
Бироқ шундай ҳаётий факторлар 
борки, мактаб ёшидаги болалар-
нинг исталган жамоат транспор-
тида – у автобусми, поездми, 
метроми, фарқи йўқ – бепул 
юришининг ташкилий-ҳуқуқий 
механизмларини яратиш хомхаёл 
эмас, балки зарурат экани тобора 
равшанлашмоқда. 

аввалО 
ХавФсизлик, 
сўнг бОшŠа 

сабаблар
2021 йили БМТ Болалар 

жамғармаси (юниСеф) ҳамда Ўз-
бекистон ииВ йўл ҳаракати хавф-
сизлиги бош бошқармаси томонида 
мактабга борадиган ва оиласи-
да мактаб ўқувчиси бор 7 ярим 
мингдан зиёд респондентлар ўрта-
сида ю-Репорт онлайн сўрови ўт-
казилган эди. Шаҳар ва қишлоқла-
римиздаги мактаблар яқинида йўл 
ҳаракати хавфсизлиги тўғрисида 
ўқувчилар ва ёшлар фикрини 
ўрганиш мақсадига қаратилган 
сўровда респондентларнинг 33 
фоизи мактаблар атрофида йҳХ-
ни таъминлаш бўйича ҳеч қандай 
чора кўрилмаганини қайд этиш-
ган. 75 фоиз респондентларнинг 
жавобларига кўра, мактаб ўқув-
чилари ўқишга асосан пиёда бо-
радилар. Вилоятлар кесимида бу 
саволга жавоб беришда сезиларли 
фарқлар мавжуд эмас. фақатгина 
Тошкент шаҳрида республикамиз-
нинг бошқа ҳудудларидан фарқли 
ўлароқ мактабга пиёда борувчи 
респондентлар улуши бирмунча 
камроқ ва 17 фоиз ўқувчиларни 
ота-онаси ўз машиналарида мак-
табга олиб бориши, 9 фоизи эса 
автобусдан, 6 фоизи таксидан ва  
2 фоизи метродан фойдаланиши 
ойдинлашган. Респондентларнинг 
ярмидан кўпи – 51 фоизи мактабга 
олиб борувчи йўлларни хавфли,  
деб ҳисоблаган. Қизиғи, пойтахтда 
бундай фикрдагиларнинг улуши 
каттароқ (60 фоиз), Сурхондарё 
(56%) ва Бухоро (54%) вилоятла-
рида ҳам мактабга борувчи йўллар 
хавфсиз эмас, деган хулосани бер-
ганлар салмоқли қисмни ташкил 
этган.

Ўтган уч йил ичида яна шундай 
сўров қайта ўтказилдими-йўқми, 
бунга доир маълумотга бошқа 
дуч келмадик. лекин, шуниси 
аниқки, мана шу қисқа вақт ичи-
да болаларимизнинг мактабга 
бориб-келишида йўл ҳаракати 
хавфсизлиги кафолатлари ҳамда 
бошқа эҳтиёт чораларини кўришда 
катта силжиш лар рўй берди, деб 
айтолмаймиз. Аксинча, йўллар 
болаларимиз учун янада хавфли 
бўлиб бормоқда. йўқса, газетамиз-
нинг аввалги сонида чоп этилган 
“Ўлимга сабаб бўлиш эҳтиётсизлик 
эмас” номли мақолада келтирилга-
нидек, ҳар йили юзлаб болалари-
миз йТҳ туфайли нобуд бўлмасди 
ёки ногиронлик аравасига михла-
ниб қолмасди. 

Ёхуд ўтган йили Янгиҳаёт ту-
манида мактабдан қайтаётган 12 
ёшли Муслиманинг разил кимса 
қўлида фожеали ўлим топиши бар-
чамизни чуқур ачиниш баробари-
да фарзандларимиз хавфсизлиги 
масаласида янада ҳушёр торттир-
гани рост. 

Модомики, болаларни мактабга 

қатнашда шу каби турли кўнгил-
сизликлардан, фалокатлардан 
асраш ҳамон кун тартибида турган 
экан, бунга ечим топиш таълим 
муассасалари, маҳаллий ҳоким-
ликлар ва давлат  олдига долзарб 
вазифаларни қўймоқда. Мазкур 
йўналишда оила ва жамият ин-
ститутлари ҳамкорлигига эҳтиёж 
ортмоқда.

ХДПнинг бу борада Сайловол-
ди дастурига киритган юқоридаги 
таклифи мактаб ёшидаги бола-
ларни ижтимоий ҳимоялаш, улар 
ҳаётига хавф солувчи турли ха-
тарларнинг олдини олиш мақсад-
лари билан уйғундир. Қолаверса, 
кўп болали, кам таъминланган 
оилалар учун маълум даражада 
иқтисодий мадад бўлса, яна бир 
томондан ва асосийси, замон 
талаб ларига мос таълим инфра-
тузилмасини, фарзандларимиз 
учун ҳар томонлама қулайликни 
яратишда сезиларли ўзгаришларга 
туртки беради.

дунё 
ўзгармОŠда

Ривожланган давлатлар тажри-
басидан аёнки, болаларнинг мак-
табга бориб-қайтиши учун махсус 
автобуслар йўлга қўйилган. ҳа, 
ўша кўрганимиз, билганимиз -  са-
риқ ёки зарғалдоқ рангдаги мак-
таб автобуслари. Баъзи ўлкаларда 
болаларни мактабга ташиш учун 
автобуслар мактаб маъмурияти 
ва ота-оналар келишуви асосида 
ташкил қилиниб, бунинг харажат-
ларини ота-оналар кўтарса, (маса-
лан, АҚШнинг қатор штатларида), 
баъзи юртларда бу мажбуриятни 
ҳукумат тўлиғича ўз зиммасига ол-
ган (Хитой, испания бунга мисол).

люксембургда эса 2020 йилдан 
автобус, трамвай ва поездларда 
нафақат болалар, балки аҳо-
лининг ҳамма қатлами ва ҳатто 
сайёҳлар учун ҳам йўлкиралар 
бекор қилинди. Мақсад шахсий 
автомобиллардан фойдаланишни 
қисқартириш ва шу орқали атроф-
муҳит мусаффолигини асрашга 
улуш қўшиш, йўлларда тирбанд-
ликларни, аварияларни камайти-
ришдан иборат эди. Ўтган йиллар 

давомида люксембургдаги бу 
тажриба нафақат ижтимоий, эко-
логик, балки иқтисодий жиҳатдан 
ҳам ўзини оқлаётгани ҳақидаги 
фикрлар янграмоқда. 

Дунё ўзгармоқда. Қарашлар, 
мақсадлар катталашмоқда. Бу ўз-
гараётган дунё шиддатидан асло 
четда туриб бўлмайди. гап кела-
жагимиз ворислари бўлган бола-
лар манфаатлари ҳақида борган-
да, илғор ютуқлардан чўчимаслик 
керак, назаримизда.  

мактаб 
автОбуслари 

йўлга 
Šўйилади

Президентимизнинг 2023 йил 
11 сентябрдаги фармони билан 
тасдиқланган “Ўзбекистон-2030” 
стратегиясига кўра, умумий ўрта 
таълим тизимида “Таълим учун 
қулай муҳит” дастури амалга тат-
биқ қилиниши белгиланди. Ушбу 
дастурда мактаблардаги инфрату-
зилмалар (ичимлик суви, иссиқлик 
таъминоти, канализация тармоқла-
ри ва ҳоказо)ни яхшилаш билан 
бир қаторда олис, чекка ҳудуд-
ларда жойлашган 715 та мактаб 
ўқувчилари учун бепул мактаб ав-
тобусларини ташкил қилиш кўзда 
тутилмоқда.

“Ўзбекистон-2030” стратегия сини 
“Ёшлар ва бизнесни қўллаб-қувват-
лаш йили”да амалга оширишга оид 
Давлат дастурига мувофиқ  2024 
йил 1 сентябрдан бошлаб Қашқа-
дарё ва Сурхондарё вилоятларида 
тажриба-синов тариқасида умумий 
ўрта таълим мактабларига олис ҳу-
дудлардан қатнайдиган ўқувчилар 
учун бепул автобуслар қатнови йўлга 
қўйилиши кутил япти. 

Кўз очиб-юмгунча  янги ўқув 
йили ҳам бошланади. Болаларнинг 
мактабга келиб-кетиши учун бе-
пул автобуслар қатновини ташкил-
лаштириш борасида ушбу жанубий 
воҳаларда қандай амалий ишлар 
бажарилаётгани билан қизиқдик.

Сурхондарё вилоят мактабгача 
ва мактаб таълими бошқармаси 
бошлиғи ўринбосари Жасур йўл-
дошевнинг таъкидлашича, янги 
ўқув йилидан туманларда жами 59 
та мактабда ўқувчилар учун бепул 
транспорт («Дамас» русумли) қат-
най бошлайди. Бу куннинг жазира-
маси-ю қишнинг қаҳратонида бир 
неча километр йўл босиб мактабга 
келадиган 4 минг 541 нафар ўғил-
қиз учун катта имконият демакдир.

Қашқадарё вилоят мактабгача 
ва мактаб таълими бошқармаси 
ахборот хизмати эса ҳудуд бўйи-
ча мактабга олис манзиллардан 
қатнайдиган болалар учун 50 та 
махсус автобус ажратилишини 
маълум қилди. 

ҳар иккала вилоятда ҳам ушбу 
транспорт хизматлари аутсорсинг 
асосида амалга оширилади.

***
Таълим Ўзбекистон Республика-

си ижтимоий тараққиёти соҳасида 
устувор деб тан олинади. Таълим 
ва тарбиянинг инсонпарвар, де-
мократик характерга эга бўли-
ши учун мамлакатимизда барча 
куч-имкониятлар сафарбар қи-
линмоқда, юксак халқаро тажри-
балардан келиб чиқиб, соҳанинг 
қонуний, институционал базаси 
такомиллаштирилмоқда.

Ушбу жараёнда, сўзсиз, Халқ 
демократик партияси ҳам ёш ав-
лоднинг сифатли таълим олишини 
кафолатлашга қаратилган залвор-
ли ғоя-ташаббуслари билан фа-
оллик кўрсатаётир. Болаларнинг 
жамоат транспортларидан фойда-
ланишида қулайликлар яратиш, 
жумладан, ХДП фаоллари таклиф 
бераётганидек, мактаб ўқувчила-
ри учун йўлкирани текин қилиш 
моҳияти ва аҳамиятига кўра ғоят-
да долзарб бўлиб, бунинг ижтимо-
ий ҳосиласи беқиёсдир. 

фарида маҲКамова,
“ўзбекистон овози” 

мухбири. 

болалаРдан аЯмайлиК
2016 йИлИ 

Ќамкорлик меморандуми 
имзоланди

банкоматлар ор¿али 
90 триллион сºм 
на¿длаштирилди

узун туман ³окимлигининг 
хаспºшланган муносабати

mavzuga qaytib

Жорий йилнинг 4 июль куни ушбу ҳолат 
юзасидан Узун туман ҳокимлиги томонидан 
расмий муносабат билдирилди. Унда, жумла-
дан, шундай дейилган (имло хато ва жузъий 
камчиликлар таҳрирсиз берилмоқда): “ўзбе-
кистон овози” газетаси узун туманининг 
Қўшқоқ қишлоғидаги 47-умумтаълим 
мактаби йўли қишда лой, ёзда тупроқ 
бўлиб қолиши ҳақидаги танқидий мақо-
лани чоп этган эди. ушбу мақолада 
келтирилган муаммолар туман ҳоким-
лиги масъуллари томонидан ўрганилди. 
(https://t.me/uzun_ax_x/39975)

ушбу мақолада келтирилган муам-
молар юзасидан узун туман ҳокимлиги 
қуйидагиларни маълум қилади:

Қўшқоқ қишлоғи саховат маҳалла-
сида жойлашган бўлиб, мақолада ай-
тилган 47-умумтаълим мактабига олиб 
борадиган йўлнинг 5 километрига 2023 
йил ёзда қум-шағал ётқизилиб текис-
ланган. сўнгра 2024 йил баҳор мавсуми-
даги ёғингарчиликларнинг кўп бўлиши 
ва сел келиши оқибатида йўлга чуқур-
ликлар пайдо бўлган. Ёғингарчиликлар 
тугагандан кейин узун туман ободон-
лаштириш бошқармаси ва туман йўл-
лардан фойдаланиш давлат муассасаси 
томонидан чуқурликлар тўлдирилиб, 
махсус техникалар ёрдамида йўллар 
қайта текисланган.  

ўзбекистон республикаси Президен-
тининг 10.10.2023 йилдаги 330-сонли 
қарорининг 15-бандида “2024 йилдан 
бошлаб хўжаликлараро қишлоқ авто-
мобил йўллари, шаҳарлар, шаҳар по-
сёлкалари, қишлоқлар ва овуллар кў-

чаларини қуриш, реконструкция қилиш 
ва таъмирлаш учун бюджет маблағлари 
фақат “менинг йўлим” дастури орқали 
ажратилади” – дейилган. 

шу сабабли ушбу кўчаларга асфальт 
қопламаси ётқизиш фақатгина “менинг 
йўлим” дастурига лойиҳа сифатида ғо-
либ бўлгандан кейингина амалга оши-
рилади...”. 

ҳокимликнинг тезкор муносабат билдири-
ши яхши, албатта, бироқ кўнгил тўлмайдиган 
жиҳатлар ҳам бор. Биринчидан, унда маз-
мун-моҳият тўлиқ баён қилинмаган бўлса, 
иккинчидан, масала ечимига юзаки ва саёз 
ёндашилгани беш қўлдай кўриниб турибди. 
Хуллас, “бордингми-бординг, кўрдингми-кўр-
динг, ёздингми-ёздинг” қабилида хўжакўр-
синга иш юритилган.  

2024 йилдан бошлаб хўжаликлараро 
қишлоқ автомобиль йўллари, шаҳарлар, 
шаҳар посёлкалари, қишлоқлар ва овуллар 
кўчаларини қуриш, реконструкция қилиш 
ва таъмирлаш учун бюджет маблағлари 
фақат “Менинг йўлим” дастури орқали 
ажратилиши ҳаммамизга маълум. Бу ҳақида 
танқидий мақолада ҳам сўз борган. Шунинг 
учун расмий муносабатда буни қайта-қайта 
уқтириш ўрнига, масала ечими хусусида га-
пирилганида эди, айни муддао бўларди.

– “Ўзбекистон овози” газетасига раҳмат, – 
дейди қўшқоқлик номоз йўлдошев. – Мақола 
эълон қилингандан кейин масъуллар қи-
шлоғимизга келишибди. Уларнинг “узунча”-
сига иш юритганига қойил қолмасликнинг 
иложи йўқ. ҳатто кўчанинг бир парча ўнғай-
роқ қисмида суратга ҳам тушишган. Аслида 
ана шу бинойидек қисм ҳам йўловчи юра-

гини безиллатса, уловларни зириллатади. 
Масъуллар бизга учрашганида эди, йўлимиз-
даги юзлаб чуқурча-ю ўнқир-чўнқирларни 
бирма-бир кўрсатган бўлармидик...  

– етмиш беш ёшдаман, – дейди яна бир 
суҳбатдошимиз Эргаш Аллаёров. – Ота-бо-
боларимиз шу ерда яшашган. Аждодлардан 
“мерос” бўлиб қолган кўчанинг асфальт бў-
лишини бир неча ўн йиллардан буён кутамиз. 
Раҳбарлар ярим асрча “ремонт” қилиб бера-
миз, деб алдашган бўлса, ўттиз-қирқ йилга 
яқин  “Дастурга киритиш” баҳона бўлди улар-
га. Энди эса “Менинг йўлим”, дейдими, “Опен 
бюджет”ми, хуллас, тушунолмай қолдик... 

Яна бир гапни айтмасам бўлмайди: “Саховат” 
Мфйда тўртта қишлоқ бор. Уларда тўрт мингдан 
ортиқ аҳоли яшайди. чекка ва бориш қийин 
бўлган “Қўшқоқ”да эса бир ярим минг нафарга 

яқин одам умргузаронлик қилмоқда. Уларнинг 
аксарияти боғча ёшидаги болалар, мактаб ўқув-
чилари ва кексалардир. Шундай экан, “Менинг 
йўлим”да ғолиб бўлиш амримаҳол...  

Қарийб тўрт ойча олдин – 25 март куни 
“Саховат” маҳалла фуқаролар йиғини раи-
си чори Жўраев машмашали йўлни лойиҳа 
асосида асфальт қилиш кўзда тутилаётгани 
ҳақида мақтаниб гапирганди.  

– ҳаммасидан хабарим бор, – дейди 
оқсоқол телефон орқали боғланганимизда 
истеҳзо билан. - Марҳамат, одамлар “Менинг 
йўлим”га қўйинг деса, қўяман. лекин етарли 
овоз тўплашга кафолат беролмайман...     

– Демак, масала ечими яна халқнинг 
гарданига қолар экан-да?

– ҳа, шундай... 
Айтар сўзимиз кўп, саволлар талайгина. 

Хўш, қўшқоқликларнинг асрий орзуси қачон 
ушалади? Ёки ҳақиқатан ҳам ютмаганга йўл 
йўқми? 

Бу борада Узун тумани ҳамда Сурхондарё 
вилояти ҳокимликларидан амалий натижа ва 
аниқ жавоб кутиб қоламиз. 

абдумалик ҲайДаров,
“ўзбекистон овози” мухбири. 

Туман ҳокимлигининг расмий му-
носабатидаги ҳақиқий ҳолат акс этган 
суратлар.

ma`naviyat

газетамизнинг шу йил 3 июль сонида “ютмаганга йўл йўқми?” 
сарлавҳали  мақола эълон қилинганди. Танқидий-таҳлилий чиқишда 
узун туманидаги “Қўшқоқ” қишлоғига элтувчи беш километрдан ортиқ 
йўл юз йилдан буён асфальт кўрмагани кўплаб эътирозларни келтириб 
чиқараётгани  ҳақида сўз юритилганди.  

Марказий банк 
томонидан тақдим 
этилган шарҳга 
кўра, 2024 йил-
нинг биринчи яр-
мида банк карта-
ларига 468 трлн 
cўм маблағлар 
кирим қилинган 
бўлиб, бу 2023 
йилнинг мос дав-
рига нисбатан 1,3 
баробарга ошган.

Ш у н и н г д е к , 
ушбу даврда банк 
карталаридаги 107 трлн сўм пул маблағлари нақдлаштириб олин-
ган. нақдлаштирилган маблағларнинг 90 трлн сўми банкоматлар 
орқали ечилган.  

Аҳамиятлиси, банк карталарга келиб тушган маблағларнинг 
нақдлаштириб олиниши улуши йилдан-йилга камайиб бормоқда. 
Хусусан, жорий йил биринчи чорагида банк карталаридаги 23 
фоиз маблағлар ечиб олинган бўлса, бу кўрсаткич 2023 йилда 
24 фоизни ва 2022 йилда 28 фоизни ташкил қилган.

Маълумот учун, банкларга тушган нақд пулларнинг уларга 
бўлган талаб ўртасидаги фарқ Марказий банк томонидан му-
омалага қўшимча нақд пулларни чиқариш орқали таъминлаб 
борилди.

Жумладан, Марказий банк томонидан олти ой мобайнида муо-
малага қўшимча 4,1 трлн сўм нақд пуллар чиқарилди. 2024 йил 1 
июль ҳолатига умумий пул массасидаги нақд пулларнинг улуши 
21,1 фоизни ташкил қилиб, ўтган йилнинг мос даврига нисбатан 
3,7 фоиз бандга пасайди.

Тоштемир муроД.

– Вазирлик ва Миллий кутубхона ўртасида ушбу 
ҳамкорлик меморандумини имзолашдан кўзланган асо-
сий мақсад, – дейди ички ишлар вазири ўринбосари, 
генерал-майор Даврон назармухамедов. – Маданий 
меросни сақлаш, ўрганиш ва  оммалаштириш, илмий ва 
маданий алоқаларни ўрнатиш, вазирлик ходимлари, 
ҳарбий хизматчилари ва ўқувчилари ёшларини миллий 
анъана ва қадриятларимизга ҳурмат руҳида тарбиялаш, 
маънавий етук ва баркамол авлод сифатида шаклланти-
риш, ватанпарварлик ва фидойилик руҳини мустаҳкам-
лаш, шунингдек, ёшларга оид давлат сиёсати соҳасида 
ўзаро ҳамкорликни йўлга қўйишдир.

– ҳамкорлик меморандуми билан вазирлик ва 
кутубхонамиз ўртасида ҳамкорлик шартлари ҳамда 
йўналишларини аниқлаштириб олдик, – дейди Миллий 
кутубхона директори Умида Тешабоева. – Эндилик-
да вазирлик ҳамда Миллий кутубхона илмий, мада-
ний-маърифий лойиҳаларни биргаликда ишлаб чиқиш 
ва амалга ошириш, Миллий кутубхона фаолиятининг 
устувор йўналишларини аниқлаш бўйича консултатив 
маслаҳатлар бериш, кутубхона фондидаги электрон 
адабиётлар базасидан фойдаланиш ва уларни тўлдириб 
боришда ҳамкорлик қилиш, шунингдек, илмий-амалий 
конференциялар ва семинарларда ҳамкорлик қилиш ва 

ўтказиш, ахборот-кутубхона соҳасини такомиллашти-
риш, томонлар ўртасида ўзаро манфаатли муноса-
батларни ўрнатиш, илмий-тадқиқот олиб бораётган 
профессор-ўқитувчиларга Миллий кутубхона фонди-
дан фойдаланишга амалий кўмак бериш каби қатор 
устувор вазифалар қамраб олинган.

ўз мухбиримиз.

ИчКИ Ишлар вазИрлИгИ 
ТашаББусИ БИлан вазИрлИК 
ва AлИшер навоИй номИДагИ 
ўзБеКИсТон мИллИй 
КуТуБХонасИ ўрТасИДа 
маънавИй-маърИфИй 
йўналИшДа ҲамКорлИК 
меморанДумИ ИмзоланДИ.


